
у м ё н  к а л а н и

Халё кашниялта тенӗпе пӗрех вулав ҫурче- 
сем, клубсем пур. Унта яланах стена хаҫа- 
чӗсем кӑларса тӑраҫҫӗ, тёрлӗрен выстав^ӑсем 
туса, вӗсене диаграммӑсемпе, плакатсемпе, 
лозунгсемпе илемлетеҫҫӗ.

Паллах, ку ӗҫре  ятарласа вӗреннӗ- ху- 
дожниксем мар, пуринчен ытла колхозри 
ҫамрӑксем, шкул ачисем, учительсем ӗҫлеҫҫё.

Анчах стена хаҫатне, в у л а в  ҫурчёсемпе клуб- 
сене лайӑх илемлетес тесен, кӑштах та пулин 
ӳкерме пблни кирлӗ. Ҫавна шута илсе, ҫак 
кбнекере вулав ҫурчӗсене, клубсене илем- 
летесси ҫинчен тата ӳкерчбксем тума юра- 
такан ҫамрӑксене малтанхи вӑхӑтра пӗлме 
кирлӗ майсем ҫинчен кёскен ӑнлантарса панӑ.

Паллах, ҫак кӗнекепе усӑ курнипех ӳкерме 
вёренсе, художник пулма пулать тесе^ шут- 
лани пысӑк йӑнӑш пулӗччӗ. Лайӑх ӳкерме 
вёренес пулсан нумай пӗлни, ку тӗлёшпе 
пёрмаях ӗҫлени кирлё. Ҫапах та вулав ҫурчӗ- 
сенче, клубсенче ӗҫлекенсене е, ӳкерчёксем 
ӳкерес ӗҫпе питех те  интересленсе, худрже-

ство шкулӗсене кӗме хатӗрленес текенсене 
ку кёнеке тивӗҫлӗ пулӑшу пама пултарать.

Кӗнекене икӗ пая уйӑрнӑ. Пӗрремӗш па- 
йӗнче ӳкерме вӗренес ёҫе мёнрен тытӑнмал- 
лине, сӑрсемпе ӗҫлеме вбренессине малтан- 
лӑха кирлӗ таран ӑнлантарса панӑ. Иккӗмӗш 
пайӗнче вулав ҫурчёсенче, клубсенче ӗҫлес- 
си ҫинчен кӗскен каланӑ.

Кёнекепе тӗрӗс усӑ курас тесен, пёрремёш 
пайӗнче ӑнлантарса панӑ уйрӑм майсене, 
иримерсене тӗплӗн ӑнланса, унта илсе кӑтарт- 
нӑ упражненисене темиҫе хут ӳкерсе хӑнӑх- 
ни кирлӗ. Пёр майлӑ примерсемпе усӑ курса, 
ӳкерчбксене тёплбн ӑнланса, ӑна тӗрӗс ӳкерме 
вӗренмесӗр, урӑх примерсем ҫине куҫма кир- 
лӗ мар.

Кёнекере каласа панӑ майсене тӗрёс ӑн- 
ланма кашни примерах ӳкерчӗксемпе кӑтарт- 
нӑ. Анчах, ӑна тӗрӗс ӑнланса илес тесен, кӗ- 
неке ҫинчи ӳкерчӗксене ӳкерсе  илме кирлӗ 
мар, унта кӑтартнӑ пример евёрлӗ харпӑр- 
хӑй шухӑшласа тупнӑ примерсем, урӑх япа- 
ласем ӳкермелле. Сӑмахран, кӗнекери 13-мӗш 
ӳкерчӗк ҫинче тёрлӗрен япаласем (корзинка, 
кӑшман, хӑяр, кишӗр) лартса, натюрморт 
ӳксрнӗ. Кун пек примера ҫав япаласенчен 
ҫеҫ мар, ытти япаласенчен те  пуҫтарса, темиҫе 
хутчен те тата темиҫе майлӑ лартса та 
ӳкерме пулать. Ҫавӑн пекех, портрет, пей-



заж, композициллӗ, ӳкерчӗксем ӳкернӗ чух 
та вӗсене тӗрлӗ майлӑ (тӗрлӗ положенире) 
ӳкерме пулать.

Кӗнеке мӗнле кӑмӑла кайни ҫинчен, унта 
мбнле ҫитменлӗхсем пурри ҫинчен ҫак адреспа 
ҫырса пёлтерме ыйтатпӑр: г. Чебоксары, 
Дом печатй, Чувашгосиздат.

П Ӗ Р Р Е М Ӗ Ш  ПА ЙӖ

Ӳ К Е Р М Е  В ӖРЕН М Е МӖНЛЕ 
Х А Т Ӗ Р С Е М П Е  М АТЕРИАЛСЕМ  К И Р Л Ӗ

Укерме вӗренекенсене малтанлӑха худож- 
никсене кирлӗ хатӗрсем пурте кирлех те мар. 
Вӗсене валли чи кирлё хатӗрсем: карандаш- 
сем, кистьсем, хулӑнрах шурӑ хут, хура тушь 
тата 3 — 4 тӗслӗ акварельлӗ сӑрсем пулаҫҫб.

Ӳкерчӗксем ӳкерме кирек мӗнле хура каран- 
даш та юрать. Пуринчен ытла „Конструктор0 
2 е 3 — В маркӑллӑ ҫемҫерех карандашсемпе 
усӑ кураҫҫё. Кӑмрӑкпа усӑ курма та пулать. 
Ун пек кӑмрӑка кашниех хатӗрдеме пулта- 
рать. Ӑна ак ҫапла тӑваҫҫӗ: хурӑн йывӑҫҫин 
карандаш хулӑнӑш тураттисене илмелле те 
вёсене хӑйӑр тултарнӑ чугун е тӑм чӳлмек 
ӑшне хурса, вӗри кӑмакана лартмалла. Хурӑн 
тураттисем вара хёрсе кӑмрӑкланаҫҫӗ.

Акварельлӗ сӑрсемпе тата тушпа ёҫлеме 
ҫемҫе кистьсем кирлё. Кистьсене 2, 5, 7, 9, 
12-мёш номерлисене илмеллегҪуллӑ тата ҫи-



лӗмлӗ сӑрсемпе ӗҫлеме хытӑрах шӑртлӑ кисть- 
сем ьирлё.

Сӑрсенчен кармин, ультрамарин, кадмий 
тӗслисем пулсан ҫитет. Ҫак виҫё тӗслӗ сӑр- 
сене хутӑштарса, ытти тӗссене те тума пу- 
лать.

Пёр-ик сӑмах мольберт ҫинчен. Мольберт 
вӑл хут е ытти япаласене вырнаҫтарса хурса 
ӳкермелли хатёр—станок. Ӑна, 2-мӗш ӳкер- 
чӗкре кӑтартнӑ пек, кашниех туса хатӗрлеме 
пултарать.

1 ӳк. Кистьсем. 3 , 7, 9, 12 Сб-лисем акварельл? 
сӑрсемпе, ыттисем ҫуллӑ сӑрсемпе 

ӗҫлемеллисем.



,х

2 ӳк. Акварельлӗ сӑрсе*!! тата мольберт.



Ӳ К Е Р М Е  М Ӗ Н Р Е Н - Т Ы Т Ӑ Н М А Л Л А

Укерме вӗреннӗ чух чи малтан ӳкерме ҫӑ- 
мӑл, тӳрӗ линиллё япаласем илмелле. Ҫавӑн- 
па та эпир малтан тӑваткӗтеслё йывӑҫ ар- 
чана ӳкерёпёр.

Иывӑҫ арча-илсе, ӑна пӗр пуҫне ҫеҫ ку- 
рӑнмалла туса, сӗтел ҫине лартатпӑр. Арча 
ҫине сӑнаса пӑхнӑ хыҫҫӑн, эсир малтанах унӑн 
пуҫӗ тӑваткӗтеслине куратӑр. Унӑн ''пур кӗ- 
тесӗсем те, аяккисем те  пёр пекех. Ҫапла 
ёнтӗ, сире курӑна,кан арча пуҫё квадрат 
евёрлӗ. Халӗ, арчана сӑнаса илнё хыҫҫӑн, 
ӳкерме тытӑнма та пултаратпӑр.

Хура карандаша вӑрӑм та ҫивчё шёвёр- 
тёр. Унтан ӑна виҫё пӳрне- 
пе вӑрӑммӑн, ҫӑмӑллӑн тыт- 
са ӳкерме тытӑнӑр.

Чи малтан, ӳкерчӗке хут 
листи ҫине тӗрӗс вырнаҫта- 
рас ш утпа, карандаша хытӑ 
пусмасӑр ҫинҫе линисемпе 
паллӑ туса  тухӑр. Ӳкерчӗке 
ытла пёчӗк мар, хут листи 
ҫине шӑп вырнаҫмалла тӑ- 
вӑр.

3 \;к. Карандаша ,■>
тӗрӗс ҫапла тыт- У керчёке вырнаҫтарма

малла. паллӑ туса хуна хыҫҫӑн,

а*



аялта тата ҫӳлте выртакан линисене сыл- 
тӑмран сулахаялла тӳрӗ туртса хурар 
Унтан икӗ вертикальлӗ линие горизон- 
тальлӗ линисӗмпе тӳрӗ кӗтессем пулмалла 
пӗтӗштерсе хурӑр. Вӑл линисен тӑршшбсем 
пурин те пбр пек пулччӑр. Ҫакӑн хыҫҫӑн си- 
рён квадрат пулса та тӑчӗ.

Квадрат тӗрӗс пулмасан, 
йӑнӑш вырӑнсене резинкӑ- 
па тасатса, тепӗр хут  хура- 
рах, паллӑрах линисемпе 
тӳрлетсе хурӑр. Кун пек 
упражнение темиҫе хут 
туса, тӗрӗс ӳкерме вӗреннӗ 
хыҫҫӑн, урӑх упражнени- 4 ӳк. Квадрат. 
сем тума та пултаратӑр.

Халб арчана пуҫёпе хӑрах аякки курӑнмал- 
ла лартӑр. Анчах малтан ӑна каллех тӗплён 
сӑнаса пӑхӑр, мӗншён тесен ҫапла лартнӑ 
чухне унӑн икӗ енӗ икӗ еннелле кайса ансӑр- 
ланса пынӑ пек туйӑнаҫҫӗ. ^

Ҫапла лартнӑ хыҫҫӑн ӑна уҫса хурӑр. Ҫа- 
кӑн хыҫҫӑн ӑна ӳкерме татах йывӑрланчӗ. 
Унӑн хупӑлчи те, ҫав икӗ енёсем пекех, пи- 
рӗн куҫа ансӑрланса, шӗвӗрленсе пынӑ пек 
туйӑнать. Унӑн аяккисемпе тӳрё линисем 
туртса кайсан, вӗсем пӗр точкӑра пӗрлешеҫ- 
ҫӗ (5-мӗш ӳкерчёке пӑхӑр).

Ӑнланмалларах пултӑр тесен, тепӗр при-

мер илсе пӑхӑпӑр. Сӑмахран, пӳрт чӳречине 
аякран кайса пӑхсан, унӑн ҫӳлтипе аялти хӗр- 
рисен линийӗсем каллех пирӗн куҫран инҫене 
юлнӑҫемӗн ансӑрланса пынӑ пек туйӑнаҫҫӗ. 
Вӑл линисене шухӑшпа тӑсса- кайсан, вӗсем

5 ӳк. Арча. Перспективӑпа кӑтартнӑ.

парӗн куҫ тӗлӗнче горизонтра тӗл пулаҫҫӗ.. 
Линисем ҫакӑн пек ансӑрланса пырса, гори- 
зонтра пбр точкӑра тӗл пулнине п е р -  
с п е к т и в а  теҫҫӗ. Перспс-ктива правилине

пӗлни пире ӳкерчӗкре япаласене объемлӑ 
туса кӑтартма пулӑшать. Ӑна тӗплӗн ӑнланса 
илес тесен, эсир ҫак арчанах ҫӳлте кӑтартна 
майлӑ (е тата урӑхла та) лартса ӳкербр. Вӑл 
ӳкерчбк тбрӗссипе тӗрёс пулманнине эсир 
ҫак 5-мӗш ӳкерчбкре кӑтартнӑ пек линисемпе 
тӗрбслесе пӑхӑр.

Халё ҫаврашка япала — тарелка ӳкерҫе пӑ- 
тсӑпӑр. Ӑна малтан эсир хӑвӑра хирбҫ тӳрӗ 
тытса пӑхӑр. Кун пек пӑхсан, вӑл сире ҫап-ҫав- 
ракан курӑнать. Эсир кун пек ҫаврашкасене 
циркульпе те ӳкерме пултаратӑр. Ҫавӑнпа 
та эпир ӑна циркульпе ӳкерме ҫук майлӑ 
лартса, циркульсӗр ӳкербпӗр.

Халб ӑна сӗтел ҫине кӑшт тайӑлтарса ларт- 
са пӑхӑр. Кун пек ларгса пӑхсан, вӑл сире 
тӑрӑхла ункӑ пек курӑнать. Ана мён чул ыт- 
ларах тайӑлтаратӑр, вӑлҫавӑнчул тӑрхаланнӑ 
пек курӑнать.

Тарелкӑна чи варри тӗлӗнчен урлӑ каҫа 
ҫиппе ҫыхса хурӑр. Унтан ҫиппине горизон- 
тальлб выртмалла туса, тарелкине каялла ча- 
лӑштарса лартӑр. Ӑна лайӑхрах сӑнаса пӑх- 
сан, унӑн ҫӳлти ҫурри аялтинчен ансӑртарах- 
хӑн курӑннине асӑрхагӑр. Тарелкӑна малалла 
чалӑштарса хурсан, эсир унӑн аялти ҫурри 
ансӑртараххӑн курӑннине сӑнаса илетбр. Ҫа- 
кӑн пек курӑннине ҫаврашкан перспективи, 
теҫҫб.

6 ӳк. Тарелка: сулахайри—тӳрӗ тытсан. 
сылтӑмри—чалӑштарсан.

Ҫавӑнпа та ӑна ӳкернӗ чухне малтан хут 
ҫине ҫав ҫип вырӑнне пӗр тӳрӗ лини туртса 
хурӑр. Унтан ҫав лини варрипе кӑшт кӑна 
палӑракан ҫинҫе линипе тарелкӑна ӳкерме 
;;ёр туса хурӑр. Перспектива тӗлбшӗпе тёрӗс 
турӑр пулсан, урӑхла каласан, тӑрӑхла ункӑн 
ҫӳлти ҫурри ансӑртарах, аялти сарлакарах 
нулсая, варри урлӑ туртса хунӑ тӳрӗ линие- 
резинкӑпа тасатса, кирлӗ линисене каранда- 
ша хытӑрах пусса ӳкерсе тухӑр. Ҫапла сирён 
тарелка ӳкерчӗкӗ те хатӗр пулать.

Халё тӑм кӑкшӑм ӳкерсе пӑхӑпӑр. Унӑн 
ҫур ункӑллӑ линисем пур. Кӑкшӑма ӳкернё- 
чухне унӑн мӑйбпе хырӑмне танлаштарса 
пӑхса, вёсен хушшинчи виҫине (пропорцине) 
тупасси—чи паллӑ задача пулса тӑрать. Ӑна
14



(пропорцие) кӑкшӑма виҫсе мар, куҫпа пӑх- 
сах. шутласа илме вӗренмелле. Калӑпӑр, эсир 
ӳкерекен кӑкшӑмӑн аялти пайӗ ҫӳлтинчен 
1,5 хут ҫӳллбрех. Ку виҫене (пропорцие) шут- 
ласа тупвӑ хыҫҫӑн, хут листи ҫине ҫинҫе ли- 
нисемпе паллӑ туса хурӑр. Ӗҫ ҫӑмӑлтарах пул- 
тӑр тесен, хут листин варри тӗлӗнчен ҫӳлтек 
аялалла пӗр тӳрӗ лини туртса хурӑр. Ку 
ливи ҫине вара кӑкшӑмӑн пӗтӗм ҫӳллӗшне, 
унӑн ҫӳлтипе аялти пайӗсене паллӑ тӑвӑр.

Ҫапла тусан, кӑкшӑм тутине (анине) ӳке-  
рес шутпа, ҫӳле хӑвӑра курӑнакан тӑрӑхла 
ункӑна ӳкерсе хурӑр. Унтан ҫав тӑрӑхла ун- 
кӑн икӗ аяккине аялалла, кӑкшӑм хырӑм& 
виҫи тӗлне ҫитиччен икӗ тӳрӗ лини туртса 
хурар. Халӗ аялти пайне (хырӑмне) ӳкерес 
майпа вӑхӑтлӑха кӑкшӑм хырӑмӗ тӗл&нчен 
урлӑлла пӗр тӳрӗлини туртса, вӑл лини ҫи- 
не кӑкшӑм хырӑмӗн сарлакӑшне паллӑ туса 
хурӑр. Унтан ҫав виҫепе кӑкшӑм хырӑмӗ вы- 
рӑнне ҫаврашка ӳкерӗр. Юлашкинчен, кӑк- 
шӑм тбпне ӳкернё хыҫҫӑн, вӑхӑтлӑха тунӑ 
ытлашши линисене резинкӑпа тасатса, кир- 
л& линисене паллӑрах ӳкерсе ӗҫе пбтерме те 
пултаратӑр.

Ҫапла ёнтӗ, пирён кӑкшӑм ӳкерчӗкё хатӗр 
тейёпёр. Анчах ку кӑкшӑм ӳкерчӗкӗ пире 
килӗшмест-ха, вӑл пире лапчӑк пек курӑ- 
нать. Аначӑн-чӑн кӑкшӑм пек тӑвас тесен, ту-

7 ӳк. Кӑкшӑн: сулахайри—кӑкшӑмӑн контурӗ, 
варринчипе сылгӑмрине икё майпа" 

тушовка тунӑ.

шовка тенб майпа усӑ курмалла пулать. Эпир 
ку кёнеке ҫинче карандашпа ӳкернӗ чух икӗ 
майпа тушовка тӑвассине кӑтартатпӑр (7-мӗш 
ӳкерчӗк ҫине пӑхӑр). Ку майсенчен штрих- 
еемпе тунӑ тушовкӑна т&рӗсрех тесе шут- 
лаҫҫё. Тушовкӑна карандашсӑр пуҫне кӑм- 
рӑкпа та тума пулать. Ана тума ӳкерчӗкӗн 
пӗтӗм контурне тусан тин тытӑнмалла. Ӑна 
тытӑниччен малтан ӳкерекен япала ҫин- 
че хӑш тӗлте чи т&тгём, хӑш тӗлте ҫутӑрах, 
хӑш тӗлте  чи ҫуттине т&плӗн пӑхса уйӑрса 
илмелле.

Кашни япала ҫинех ҫутӑ ӳкет пулсан, ун 
ҫинче вара ҫутӑлса тӑракан ҫутӑ, ҫур т&к- 
сӗм, тӗксбм, урӑх япаларан ӳкекен ҫутӑ (реф-

лекс) пур. Ҫутӑ ялаяах малтан ҫуртӗксбме, 
унтан тӗксӗме, е ҫуртёттӗме, унган тёттёме 
куҫса пырать Ӑна уйӑрса илес тесен, ҫутти- 
не тӗттёммипе тата ҫуртӗттӗммипе танлаш- 
тарса пӑхмалла. Ҫакна пӗлес манпа эсир хӑ- 
вӑр умри кӑкшӑм ҫинех пӑхӑр. Чи ҫутӑ вы- 
рӑн—ҫутӑлса тӑракан вырӑн пулать. Ҫутӑпа 
тӗттӗм вырӑнсен хушшине ҫинҫе йӗрпе пал- 
лӑ туса тухӑр. Ӑна уйӑрса илнё хыҫҫӑн,-мал- 
тан чи тёттӗм вырӑнсенчен пуҫласа, ерипен 
ҫутӑрах вырӑнсене куҫса, тушовка тума ты- 
тӑнӑр, Тӗттӗм вырӑнсене тушовка тунӑ чух 
карандаша хытӑрах пусса, штрихсене хулӑн- 
рах, ҫутӑрах вырӑнсене куҫнӑ май ҫӑмӑллӑя 
пусса ҫинҫерех туса пырӑр. Тёттӗм вырӑн- 
сене штрихлеме ҫемҫерех (1-мёш №-лӗ) ка- 
рандашпа ӗҫлес пулать.

Тушовка тунӑ чух ӑна тӗплӗн шухӑшласа, 
штрихсене тирпейлӗн, пӗр еннелле тумалла. 
Тушовка тумалли мӑйсенчен чп тӗрӗсреххи 
вӑл, ӳкерекен япалан форми майӗпе, формӑ- 
на пӗрмай пӑхӑнса туни пулать. Тушовка 
тунӑ чух, япалаиа ӳкернё чухнехи пекех, 
япалан тёрлӗ кирлӗ мар вак-тевекӗсене кӑ- 
тартасшӑн тӑрӑшма кирлё мар, чи малтан 
япалан пётём формине кӑтартма тӑрӑшмалла,

Тушовкӑна тӗплӗн вёренсе, ӑна тӗрӗс ту- 
ма пӗлни сӑрсемпе ӗҫлецё чухне питӗ пулӑ- 
шать. Тушовкӑна карандашсӑр пуҫне кӑм-

2. ҪамрЗк художник. 17



рӑкпа та аван тума пулать. Кӑмрӑкпа ӗҫленё 
чухне тунӑ йӑнӑшсене резинкӑсар пуҫне пир 
татӑкӗпе те тасатса тӳрлетме пулать.

Ҫапла ӗнтӗ эпир халё ҫаврашка, ҫур ҫав- 
рашка япаласене ӳкерессипе, унти хӑшпӗр 
иравилӑсемпе паллашрӑмӑр. Кун пек япала- 
сене ӳкерме пӗлни вӑл кирек мӗнле ҫавраш- 

каллӑ е шар евӗрлӗ япала- 
сене ӳкернӗ чухне те кир- 
лӗ. Шар ӳкернӗ чух пӗр 
тӗрёс ҫаврашка-ункӑ туни 
ҫеҫ кирлё. Ҫакӑн хыҫҫӑн 
унӑн формине тушовкӑпа 
тӗрӗс туса кӑтартасси ҫеҫ 
юлать Ҫавӑнпа та ҫавоаш- 
ка е чӑмӑр япаласене ӳкер- 
нӗ чухне пуринчен ытла 
тушовка тума аван пӗлнв 
кирлӗ пулать.

Эпир япаласене пёрерӗн, уйрӑммӑн илсе ҫеҫ 
ӳкертӗмӗр. Халӗ темиҫе япалана пӗрле ӳкер- 
ме вӗренӗпӗр, Сӑмахран, ҫав малтан ӳкернё- 
япаласенех (арча, кӑкшӑм, тарелка тата ыт- 
ти те) пӗрле ӳкерепӗр. Вбсене мёнле ӳке- 
ресси ҫинчен эпир кунта тепёр хут каласа 
тӑмӑпӑр, анчах вбсене епле пӗрлештерсе. 
вырнаҫтарса лартасси ҫинчен пӑртак чарӑн- 
са тӑрӑпӑр.

Темиҫе япалана пӗрле ӳкернё чухне вӗсе- 
не епле вырнаҫтарса лартассипе вӗсене.хӑш 
енчен пӑхса ӳкерессине пӗлни, вӗсен илемлӗ 
енне тупма хӑнӑхни питӗ кирлӗ. Вӑл пейзаж- 
сене тата ҫынсене ӳкернӗ чухне питӗ пулӑ- 
шать.

Кун пек чухне япаласене илемлӗн вырнаҫ- 
тарса лартма эсир хӑвӑр та ҫӑмӑллӑнах иул- 
таратӑр. Илемлӗ пӗрлештерсе лартас тесен, 
вӗсене темиҫе майлӑ та лартса пӑхни кирлё, 
Мёнле лартсан 
илемлёнкурӑнать, 
ҫавӑн пек лартса 
ӳкерме пулать.
Тёслӗхе эпир кӑк- 
шӑм, чей чашки 
тата пӗр-пӗр куб- 
ла япалана пёр- 
ле вырнаҫтарса 
лартса ӳкерёпӗр,
Вӗсен хыҫне, фон 
вырӑнне, пёр-оӗр 
пир татки е алшӑ- 
ли ҫакса ярӑпӑр 
(9-мёш ӳкерчӗке 
пӑхӑр).

Вӗсене ӳкернӗ 
чухне пуринчен 
ытла хут листи

9 ӳк. Темиҫе япа- 
лана пӗрле 

ӳкерни.

ҫине вырнаҫтарма пёлни кирлё. Ҫавӑнпа та 
хут „листине ҫӳллӗшпе е тӑршшёпе тытса 
ӳкерме пӗлни те кнрлӗ. Кунга кӑтартнӑ япа- 
ласене ку майпа лартса ӳкерес пулсан, 
паллах, хут листине ҫӳллӗшпе тытса ӳкер- 
мелле. Эсир ҫакна яланах асра тытӑр.

Ку вӑхӑтчен эпир карандашпа е кӑмрӑкпа 
ҫеҫ ӳкертӗмёр. Халӗ перопа ӳкерсе пӑхӑпӑр. 
Перопа ӳкерме ахаль перопа хура тушь ҫеҫ 
кирлё,

Перопа ӳкерес техникӑна хӑнӑхас майпа 
эпир малтан пбр-пӗр ӳкерме ҫӑмӑлтарах япа- 
ла, сӑмахран, чей чашки илӗпӗр. Малтан ӑна 
карандашпа ҫинҫе линисем туса ӳкерӗр. Ун- 
тан, кирл&мар линисене резинкӑпа тасатса, 
перопа ӳкерме тытӑнӑр.

Перона тушь ҫине чиксе илсе, тушне перо 
ҫине кӑшт илӗр те (нумай илсен тумлама 
пултарать) малтан чей чашкия кодтурне 
ӳкерсе тухӑр. Унтан, чей чащкин объемлӑх- 
не кӑтэртма, тёттӗм енне штрихлесе тёт- 
тёмлетёр. Штрихлеме темиҫе майпа та пу- 
лать. Элир кунта икӗ майлӑ штрихленине 
кӑтартатпӑр ." «

Перопа ӳкерсе штрихленӗ чухне алӑна 
аван хӑнӑхтарни кирле. Паллах, вӑл нумай 
ӳкернинчен ҫеҫ килет. Кунсӑр пуҫне перопа 
ӳкерес техникӑна вӗренме к&некесем ҫинчи 
ӳкерчёксем пулӑщма пултараҫҫё. Кӗяекесене

ланах профес- 
Силлӗ худож- 
никсем илем- 
летеҫҫӗ. Ан- 
чах та кёне- 
кери ӳкерчӗк- 
еенчен ӳкер- ю  ӳ к ц е д куркасем (штрих- 
се илме кирлӗ лесе ӳкернӗ).
мар,вӗсен тех-
никипе паллашиа ҫеҫ кирлӗ. Ку тӗлӗшпе 
пуринчен ытла паллӑ художниксен ӳкерчӗкӗ- 
семпе паллашма тӑрӑшмалла.

Халӗ кистьпе ӳкерес майпа паллашӑпӑр. 
Кистьпе ӳкерме карандашпа тушсӑр пуҫне 
тата кисть, стакан, туш ь шӗветмелли чей 
чашки кирлӗ. Хальхинче чейник ӳкерӗпӗр.

Малтан каллех чейникӗн контурне каран- 
дашпа туса тухӑр. Унтан кистьне туш ь ҫине 
чиксе илёр те ӳкерчӗке лаптӑкӑшпех хурат- 
са тухӑр. Ҫаила лаптӑкӑшпех хуратса ӳке-

11 ӳк. Заливкӑпа ӳкернӗ чейниксем.

21



рессине заливка теҫҫё, ӳкерчӗкне хӑйне си- 
луэт теҫҫӗ. Ҫапла майпа кирек мӗне те 
ӳкерме пулать. Кун пек ӳкернӗ чухне япала 
ҫинче ҫутӑлса тӑракан вырӑнсене асӑрхӑр. 
Ҫав вырӑнсене сӑрламасӑр хӑварсан, ӳкер- 
чӗк питӗ илемлӗ пулать.

Юлашкинчен, туша шыв- 
па шӗветсе ӳкерес майпа 
паллашӑпӑр, Пзллах, ку 
майпа ӳкерме йывӑртарах. 
Ҫавӑнпа та эпир сире ку 
майпа ытларах ӗҫлесе, ал- 
сене хӑнӑхтарма сӗнетпёр.

Ӳкерчёк тума пӗр панул- 
ми илӗпёр. Малтан каран- 
дашпа унӑн коптурне туса 
тухӑпӑр. Унтан кисть ҫйне 
пёртак туш ь илӗр те ӑнз 
чей чашки ҫине ярӑр. Кун 
хыҫҫӑн кисть ҫине шыв ил- 
се чей чашки ҫине янӑ туша 
шупкаланичченех шӗветӗр. 
Вара ҫав шӗветнё тушпа 
панулми ӳкерчёкне лаптӑ- 
кӗпех сӑрласа хурӑр. Сӑр- 
ланӑ чух сулахайран сылтӑ- 
малла, кистьне хутрануйӑр- 
масӑр сӗрсе каймзлла. Шурӑ 

12 ӳк. Панулми. хӑварас тенӗ вырӑнсйне

карандзшпа малтанах паллӑ тӑвӑр. Вӗсене 
вара тушпа сӑрламасӑр хӑварас пулать.

Кун хыҫҫӑн ӳкерчӗк типиччен тӑхтаса тӑ- 
рас пулать. Вара каллех туша чей чашки 
ҫине кистьпе ярӑр та, ӑна кӑшт шывпа шӗ- 
ветсе, улман тӗксӗмрех вырӑнӗсене киплӗ 
таран хуратса тухӑр. Ҫакӑнпа ӗнтӗ ку ӳкер- 
чёке хатӗр тесе шутлама та пулать.

Ҫак техникӑаа ӳкерме’ вӗренни вӑл аква- 
рельлӗ сӑрсемпе ӳкернӗ чухне питб кирлӗ. 
Кун пек ӳкернб чухне тӗксёмрех вырӑнсене 
ытлашши хуратса йӑнӑш тунӑ пулсан, ӑна 
резинкӑпа тасатса е шывпа ҫуса тӳрлетме 
пулать.

Шывпа ҫуса тӳрлетес пулсан, малтан 
кистьри туша шывпа ҫуса тасатмалла. Ун- 
тан таса кисть ҫине каллех шыв илсе, йӑ- 
нӑш тунӑ вырӑксене ҫуса ямалла. Ҫунӑ чух- 
не, паллах, кисть каллех хуралать. Вара ӑна 
каллех таса шывпа ҫуса тасатас пулать. 
Кисть лайӑхрах тасалтӑр тесен, ӑка шывпа 
ҫуса тасатнӑ хыҫҫӑн, пир таткипе шӑлса ти- 
пӗгмелле.

А К В А Р Е Л Ь Л Ӗ  С Ӑ Р С Е М П Е  Ӳ К Е Р Е С С И

Халб акварельлӗ сӑрсемпе ӳкересси ҫинчен 
калаҫӑпӑр. Мӗнле тата миҫе тӗслӗ сӑрсем 
кирли ҫинчен эпир малтанах каланӑччӗ. Ак-

варельлӗ еӑрсемпе ӳкерме шыва час сӑхман 
хут кирлӗ, мӗншбн тесен акварельлӗ сӑрсене 
шывпа ирёлтереҫҫё. Ик-виҫӗ тбелӗ сӑрсене 
пёрле хутӑштармалла чухне. вӗсене таса 
кист,ьпе кашнине уйрӑм илсе, чей чашки 
ҫинче хутӑштармалла. Пёр тёслӗ сӑра нихӑ- 
ҫан та тепёр тӗслё сӑр ҫинче хутӑштарма 
юрамасть.

Халӗ пӗр тӗслӗ сӑрпа сӑрласа, пӗр ҫӑмӑл 
упражнени туса пӑхӑпӑр. Каллех пӗр пан- 
улми ҫеҫ- илӗпёр. Малтан карандашпа унӑн 
контурне туса тухар. Унтан кисть ҫине шыв 
илёр те хӗрлё сӑра чей чашки ҫинче шӗв- 
вӗн ирӗлтерӗр. Кун пек шӗвё ирёлтернё хӗр- 
лё сӑр вӑл шупка хӗрлӗ тӗс тӑвать. Унтан 
ҫав шупка хӗрлӗ тӗспе улман карандашпа 
тунӑ контурне лаптӑкӗпех хӑвӑрт сӑрласа 
тухар та типиччен тӑхтаса тӑрар. Типнӗ 
хыҫҫӑн ӑна каллех ҫав .сӑрпах тата тепёр 
хут сӑрласа тухар. Ҫапла вара ку ӳкерчӗк 
шупкарах хёрлӗ тӗслӗ пулса тӑчӗ. Пан- 
улмин пӗтӗм объемне кӑтартма, кисть ҫине 
сӑр ытларах илсе е ҫӑрарах сӑр туса, тӗт- 
тӗм вырӑнсене тепӗр хут сӑрласа тухмал- 
ла. Халё эпир ку панулмине юриех хёрлё 
тӗслё турӑмӑр-ха.

Ҫапла ӗнтё эпир ку ӳкерчёкре пёр тӗслӗ 
сӑрпах, ӑна шӗвёрех е ҫарарах ирёлтернипе, 
темиҫе тӗслӗ сӑр та тума май килнине кур-

тӑмӑр. Халё ик-виҫё тӗслӗ сӑрсене хутӑштар- 
са, урӑх тӗс туса пӑхӑпӑр.

Акӑ пирӗн виҫё тёслё сӑр пур: кадмий (са- 
рӑ), кармин (хӗрлӗ), ультрамарин (кӑвак)~ 
Малтан эпир кадмийпе карминне те пёр ви- 
ҫеллё илсе, хутӑштарса пӑхӑпӑр. Ку икӗ 
тӗсе пӗр пек хутӑштарсан, урӑх тӗс— оран- 
жевӑй (кӗрен) тӗс пулать. Карминне ытла- 
рах илсен вӑл—тӗксӗмрех, кадмийне ыгларах 
илсен —ҫутӑрах пулать.

Халӗ тата ь-здмийне ультрамаринпа хутӑш- 
тарса пӑхар. Ку икё тӗсрен пирӗн тата урӑх  
гӗс—симӗс пулса т ӑ ч ӗ .  Юлашкинчен кармин^ 
пе ультраМаринне хутӑштарсан тата урӑх 
тӗс—фиолетовӑй^ тёс (кӑвак кӗрен) пулать.

Ҫапла ёнтё, эпир виҫӗ тӗслё сӑрӑран ултӑ 
тӗс турӑмӑр. Кунсар пуҫне тата пӗр тӗслё 
сӑррине сахалтарах, тепӗрне ытларах илсе 
ху гӑштарсан татаурӑх  тӗс пулнине пӗлетпӗр.

Сӑрсене хутӑштарса урӑх тёс тӑва'ссине 
ҫеҫ мар, вӗсен килӗшӳлӗхне пӗлни те питё 
кирлӗ. Пӗр тӗслӗ- сӑрӑн ҫутӑлӑхӗ, илемлёхё 
ун ҫумёнчи урӑх тёслӗ сӑрӑран та килет. 
Ана эпир пӗр пёчӗк опыт туса пӑхнипех ӑн- 
ланса илме пултарӑтпӑр. Сӑмахран, пёр кӑ- 
вак тӗслё хутран икё пӗр пек виҫеллё тӳр- 
кётеслӗхсем касса кӑларӑр та, вӗсенчен пёр- 
не хура хут, тепӗрне шурӑ хут ҫине хурса 
пӑхар. Хура хут ҫине хунӑ кӑвак хут пире



шурӑ хут ҫинчинчен уйрӑмах шупкзн курӑ- 
нать. Ҫавӑн пекех сарӑ хутран касса кӑлар- 
са пӑхар. Хура хут ҫинче сарӑ хуг шурӑ хут 
ҫинчинчен ҫутӑрах курӑнать. Ҫапла ӗнтӗ, ку 
опыт тӑрӑх эпир сӑрсен килӗшӳлӗхӗ вӗсене 
пӗлсе вырнаҫтарнинчен те питӗ нумай кил- 
нине пӗлетпӗр. Кун иек сӑрсен килӗшӳлӗхё- 
сенчен чи паллӑраххисем—ҫутӑраххисем ҫа- 
кӑн пек пулаҫҫӗ:

а) хура ҫумбнче шурӑ е сарӑ;
б) шурӑ ҫумбнче хура, тёксӗм кӑвак е тӗк- 

сём хёрлӗ;
в) хёрлё ҫумӗнче симёс е тӗксӗм кӑвак;
г) сарӑ ҫумӗнче симёс е хура.
Халё тата акварельлӗ сӑрс^мпе хӗрлё кӑш- 

манпа хӑяр ӳкерсе пӑхӑпӑр. Вӗсен тӗсӗсене 
сӑрсемпе чӑн-чӑн пек ӳкерме тӑрӑшӑпӑр.

1 Сӑнасарах пӑхсан, эпир хёрлё кӑшманра 
кӑвак-кёрен, шупка кӑвак, тёксӗм хӑмӑр 
тӗссем т. ыт. пуррине куратпӑр. Ҫавӑн 
пекех хӑярта- та ҫутӑ-симёс, сарӑ-симёс, 
кӑвак-симёс тӗссем куратпӑр. Пирён умра 
халӗ вӑл тёссене сӑрсемпе ӳкерсе кӑтартас 
задача тӑрать.

Малтан кисть ҫине шыв илӗр. Унтан чей 
чашки ҫинче хёрлӗпе кӑвак сӑрсене хутӑш- 
тарӑр (кӑвак сӑррине ытларах илёр). Хутӑш- 
тарса тунӑ кӑвак-кӗрен тӗслё сӑрпа хӗрлӗ 
кӑшман ӳкерчӗкне сӑрласа хурӑр.

Акварельлӗ сӑрсемпе ӳкернӗ чухне яланах 
кисть ҫине сӑрсене сахал илме тӑрӑшмалла, 
шывне ытларах илмелле. Эпир те халӗ ҫавӑн 
пекех тӑвӑпӑр. Ӳкерчӗке кӑшт типме парса, 
тӗксӗм пулмалли вырӑнсеве хӑмӑрпа кӑвак 
сӑрсене хутӑштарса тунӑ сӑрпа сӑрласа, кӑш- 
манӑн объемлӑхне парар. Унтан каллех ҫав 
сӑрпах, анчах кӑваккине ытларах илсе ху- 
тӑштарса, чи тӗксём пулмалли вырӑнсене 
сӑрласа тухар. Ҫакӑнпа малтанлӑха ӳкерчӗк 
хатӗр теме те пулать. Халё хӑяр ӳкерме 
тытӑнӑпӑр.

Хӑяр ӳкернӗ чух та эпир ӑна ҫак майпах 
сӑрласа ъухӑпӑр. Малтан шупка симӗс тӗслӗ 
сӑрпа ӳкерчёке лаптӑкёпе сӑрласа тухар. Ун- 
тан ӑна типме парса, ҫӗнёрен хутӑштарса 
тунӑ сарӑрах тӗслё сӑрпа кирлё вырӑнсене 
сӑрласа тухар. Куна туса пӗтернӗ хыҫҫӑн, 
эпир тепӗр хут хӗрлё кӑшман ӳкерчӗкне 
тӗплён ӳкерме тытӑнӑпӑр.

Типнӗ хыҫҫӑн кӑшман ӳкерчӗкӗ ҫине пӑх- 
сан, эсир вӑл кӗтмен ҫӗртенех шупкаланса 
кайнине асӑрхатӑр. Сӑрсен тӗсӗсем тип- 
нӗҫем малтан сӑрлаяӑ чухнехинчен шупка- 
ланаҫҫӗ. Ҫапла пулмалла та. Ҫавӑнпа та ак- 
варельлӗ сӑрсемпе ӳкернё чух сӑрсен тӗсӗсе- 
не кӑшт тӗксёмрех туни кирлё. Ҫапла ӗнтӗ, 
хӗрлӗ кӑшманпа хӑяр ӳкерчёкёсен тӗттёмрех

пулмалли вырӑнӗсене пирӗн кирлӗ таран 
тепӗр хут тӗксӗмлетсе .тухмалла.

Кӑшманпа хӑяр ӳкерчӗкбсене лаптӑкӑшпе 
пёр тӗспе сӑрласа тухнӑ чух чи ҫутӑ пул- 
малли вырӑнсене кӑтартмасӑр хӑварма та 
пултаратӑр. Ку йӑнӑш туни мар, мӗншён те- 
сен эпир ӑна халё те ҫутатма пултаратпӑр. 
Ӑна ҫутатас пулсан таса кисть ҫине ш «в 
илсе, вӑл вырӑнсене ҫуса яни ҫеҫ кирлӗ. Ан- 
чах та ку майпа сӑрсене пӗтӗмпех ҫуса яма 
ҫук, вёсен тёсӗсем кӑшт та пулин палӑрса 
тӑраҫҫӗ. Ҫавӑнпа та ӳкерчёкӗн ҫутӑлса тӑ- 
малли вырӑнӗсене малтанах сӑрламасӑр хӑ- 
варсан авантарах.

Ҫапла ӗнтӗ ку пример тӑрӑх эпир аква- 
рельлӗ сӑрсемпе ӳкернӗ чух тунӑ йӑнӑшсене 
шывпа ҫуса ярса тӳрлетме май пуррине пӗл- 
тёмӗр. Япӑх хут ҫине ӳкернӗ чух тунӑ йӑ- 
нӑшсене темиҫе хут ҫуса ярса тӳрлетме май 
ҫук, кун пек чухне вара ҫёнӗрен ӳкерме 
лекет.

Халё тата эпир ӳкерме йывӑртарах ӳкер- 
чӗк—натюрыорт—ӳкерсе, ӑна акварельлӗ сӑр- 
семпе сӑрласа пӑхӑпӑр. Ӑна тума хулӑран 
тунӑ пӗр корзинка, ик-виҫё хӑяр, кӑшман та- 
та кишӗр илӗр те, вӗсене сӗтел ҫине ҫапла 
вырнаҫтарса тухӑр: корзинкине хыҫала хӑяк- 
кӑн, ыттисене ун умне вырнаҫтарса хурӑр. 
Яланхи пекех карандашпа малтан вёсен кон-

турне ӳкерсе тухӑпӑр, унтан вара сӑрсемпе 
сӑрлама тытӑнӑпӑр.

Вӗсене тӗсӗсен ҫутӑлӑхӗ енчен пӑхсан ҫакӑ 
палӑрать: чи ҫутӑраххи хӑярсемпе кишӗр, 
тбксӗммисем—кӑшмансем пулаҫҫӗ. Кун пек 
чухне сӑрсемпе ӳкерме мӗнрен тытӑнмалла- 
ха?

Ку тёлӗшпе кашни художник хӑй евёр 
ӳкерет. Пӗрисем чи малтан ҫутӑрах япала- 
сенчен ӳкерме тытӑнаҫҫе, теприсем—тӗксӗм- 
мисенчен, виҫҫӗмӗшсем—малта выртакан япа- 
ласенчен. Анчах та кунта пуриншӗн те 
пӗр правило пур: пёр-пӗр япалана 5?кернё е 
сӑрланӑ чухне ӑна, яланах ун ҫывӑхбнчи ыт- 
ти япаласемпе танлаштарса пӑхса ӳкермел- 
ле. Ҫапла ӗнтё эпир те ку ӳкерчӗке ӳкерме 
малтан ҫав япаласен (натюрмортӑн) фонне— 
стенана сӑрланинчен пуҫӑнӑпӑр.

Ҫапла, ку натюрмортӑн фонб тӗксӗм хӑ- 
мӑртарах пӗренеллӗ стена пулать. Куҫсене 
кӑштах хӗссе, натюрморта унӑн фонепе— 
стенапа танлаштарса пӑхӑр. Кун пек пӑхсан 
эсир, натюрморт стенаран ҫывӑхра пулсан 
та, Еӑл фонран—стенаран—паллах уйӑрӑлса 
тӑнине асӑрхаса илетӗр. Куна ҫеҫ те мар, 
эсир тата кун пек пӑхсан фонри (стенари) 
мӗн пур вак-тӗвексем ҫухалса пӗр тӗксбм 
лаптӑк ҫеҫ тӑрса юлнипе натюрморт 4 тата 
илемлён курӑнса тӑнине асӑрхаса илетёр.

Мёншӗн тесев, куҫсене хӗссе пӑхнипе эпио 
япаласен чи малтан куҫа курӑнакан илемлб- 
хӗсене ҫеҫ куратпӑр, вӗсен мёнлур вак-тё- 
векёсем пирӗн куҫа курӑнмаҫҫё.

Ҫапла куҫсене хӗссе пӑхни кун пек натюр- 
мортсене ӳкернё чухне ҫеҫ мар, пейзажсем- 
пе портретсене ӳкернӗ чухне те кирлӗ. Вӑл 
пире тӗслёхсен чи кирлисене асӑрхаса илме 
хӑнӑхтарать. Ӳкерчёк фонӗн вак-тёвекӗсене 
ӳкерсе тӑни кирлӗ мар. Ҫапла ентӗ, эпир те 
ҫак ӳкерчёк фонне ӳкернӗ чух пёренесене 
уйрӑммӑн ӳкерсе тӑыасӑрах лалтан ҫутӑрах 
хӑмӑр тёспе, \нтан, вӑл типнӗ хыҫҫӑн, тӗт- 
тӗмрех тёспе сӑрласа тухӑпӑр.

Натюрморта вырнаҫтарса хунӑ чух яланах 
ҫутӑрах япаласене тёксём фон тӗлне, тӗксӗм- 
рех япаласене ҫутӑ фон тӗлне хураҫҫё. Ку 
майпа ӳкерчӗкре тарӑнлӑха (глубина) тата 
пространствӑна кӑтартма пулать. Анчах ку 
вӑл пӗр май кӑна, кун пек майсем татах та 
пур.

Халӗ малаллахи ёҫе тытӑнӑпӑр. Чей чашки . 
ҫинче хӑмӑрпа сарӑ сӑрсене хутӑштарса ту- 
нӑ тӗспе корзинкӑн ҫутӑ вырӑнёсене сӑрласа 
тухар. Унтан хӑмӑрпа кӑвак сӑрсене хутӑш- 
тарса тунӑ сӑрпа корзинкӑн тёттӗм вырӑнё- 
сене сӑрласа тухар.

Эпир корзинкӑпа стена тӗсӗсене уйрӑммӑн 
пӑхса ӳкернё пулсан, тен вӗсене пёр тёслё

сӑрсемпех сӑрланӑ пулӑттӑмӑр. Анчах та, 
фонпа корзинка тӗсӗсене пӗр вӑхӑтрах тан- 
лаштарса пӑхса ӳкернипе эпир ёнтб пулма 
пултаракан йӑнӑша тумарӑмӑр. Пирӗн кор- 
зинкӑн ҫутӑ вырӑнӗсем фон (стена) тӗсӗнчен 
ҫутӑрах е фонран пачах урӑх тӗслӗ пулчӗҫ.

Халӗ ёнтӗ ыттисене ӳкерӗпӗр. Кӑшмансем- 
пе хӑярсене мСнле майпа ӳкерессине эсир 
пӗлетӗр ӗнтӗ. Кишёре ӳкересси те ҫавӑн пе- 
кех. Весен уйрӑмлӑхӗ те пёр тӗсбсенче ҫеҫ. 
Хёрлӗне хӑмӑр сӑрсене хутӑштарса тунӑ

13 ӳк. Натюрморт.

шупкарах тӗспе кишӗр ӳкерчӗкне лаптӑкӗ- 
пех сӑрласа тухӑр. Вӑл типнӗ хыҫҫӑн, ҫав 
еӑрлах, анчах^кӑшт тӗксӗмрех туса, тӗттӗм- 
рех вырӑнсене, у Л а н  тӗттӗм хӑмӑр тӗспе 
чи тӗттӗм вырӑнсене сӑрласа тухӑр. Ҫапла 
ӗнтӗ сӗгел хӑмине тата ун ҫинчи ялаласен- 
чен ӳкнӗ тёксӗмсене кӑтартса ӳкересси ҫеҫ 
юлать.

Кун пек нумай япаласене пӗрле ӳкернӗ 
чухне яланах япаласен тёсӗсен вӑйне пӗр-пӗ- 
ринпе танлаштарса пӑхса, малти япаласене 
хыҫалтисенчен ҫутӑрах тума тӑрашни кирлӗ. 
Сӑмахран, кишӗре хӑярсемпе, кӑшмансемпе 
танлаштарса пӑхсан, вӑл вёсенчен ҫутӑрах 
пулмалла. Хыҫалти ялаласене тӗрӑс сӑрла- 
малла, вёсем мала тухса тӑма кирлё маррине 
яланах асра тытмалла.

Тёрӗссипе каласан, кун пек натюрмортсен- 
че тё :сен  вӑйёнчи уйрӑмлӑх, урӑхла каласан, 
сывлӑшри перспектива паллӑнах курӑнса тӑ- 
масть. Анчах та, урӑх ҫӗрте, калӑпӑр, пей- 
зажсем ӳкернӗ чухне. ку сывлӑш перспекти- 
вине тёрёс кӑтартса ӳкерна питӗ кирлӗ пуд- 
са тӑрать. *

Сывлӑш перспективи вӑл ҫутӑпа тӗс свой- 
ствинчен килет. Ку свойствӑна пула пире 
ҫывӑхри япаласем инҫетрисенчен ҫутӑрах лек  
курӑнаҫҫё. Кӳ ыйту тӗлӗшле эпир пейзаж- 
сем ӳкерме вӗреннӗ чух татах калаҫӑпӑр ха.

Ҫапла ӗнтӗ эпир пӗтӗм ӳкерчӗке шупкарах 
'тӗссемпе сӑрласа тухрӑмӑр. Вёсене кӑшт 
тёттӗмрех тӑвас тесен, каллех малтан фонран 
пуҫласа, ӳкерчӗкӗн тёсне пётӗмӗшпе тӗттӗм- 
летмелле, унтан япаласен кирлӗрех вырӑнё- 
сене тӳрлетсе тухмалла. Ҫапла вара ӳкерчёк 
хатӗр теме те юрать.

Акварельлӗ сӑрсемпе ӳкерме часах вӗ- 
ренме май ҫук, нумай тӑрӑшас пулать, ӳкер- 
чёксем тӑва-тӑва хӑнӑхас пулать, вара вӗрен- 
ме пулатех. Эпир кунта чи малтан пёлме 
кирлӗ, ҫӑмӑлтарах майсемпе ҫеҫ паллашрӑ- 
мӑр.

П Е Й З А Ж С Е М  Ӳ К Е Р Е С С И

Пейзажсем ӳкерме кэшни ялтах тӗрлёрен 
сюжетсем тупма пулать. Пире малтанлӑха 
уйрӑм йывӑҫсене, ҫуртсене ӳкерме вёрен- 
сен те ҫитё, тӳрех йывӑрринчен ӳкерме пуҫ- 
ламӑпӑр. Пӑртак хӑнӑхсан йывӑртарах сю- 
жетсем те ӳкерме юрать.

Пейзажсем ӳкернё чух та ҫав ытти япала- 
сене ӳкернӗ чухнехи майсемех кирлё пулаҫ- 
ҫё^ Пуринчен ытла япаласене пӗтӗм формипе 
илсе ӳкерме вӗренмелле, сӑмахран йывӑҫӑн 
тураттисене е ҫулҫисене уйрӑм ӳкерсе тӑ- 
ни кирлӗ мар, малтанлӑха йывӑҫа пӗгёмӗшпе 
ӳкерсе кӑтартма тӑрӑшмалла.

2, Ҫамрӑк художник. зӑ



14. ӳк. Йывӑҫ.

Кашни йывӑҫӑн хӑйӗн тӗрлӗ форми тата 
характерӗ пур. Пёр йышши йывӑҫсем те, ка- 
лӑпӑр, хурӑнсем пурте пӗр формӑллӑ пул- 
маҫҫӗ. Пӗрисем лӑпсӑркка, илемсӗр, тепри- 
сем питӗ тирпейлӗ, яштака та илемлӗ пулаҫ- 
ҫӗ. Художникӑн кашни япалан формипе 
характерне питӗ хытӑ сӑнамалла. Ҫавӑн чух- 
не ҫеҫ тӗрӗс, чӑн чӑн япала пек ӳкерме 
пулать.

Халӗ пӗр йывӑҫ, сӑмахран, хурӑн ӳкерӗпӗр. 
•Унӑн характерӗпе формине сӑнаса пӗлнё тӑ- 
рӑх малтан унӑн вуллипе тураттисене палӑр- 
тса хурӑпӑр. Ун хыҫҫӑн вара пире курӑ- 
накан малти ик-виҫӗ туратӑн ҫулҫисене тӗп- 
лё-нрех ӳкерӗпӗр. Иывӑҫ ӳкерчӗкне те, объем- 
лӑхне кӑтартас тесен, штрихлеме пулать,

Нумай йывӑҫсене пӗрле ӳкернӗ чухне 
малти йывӑҫсене ҫеҫ тӗплӗн илемлетсе ӳкер- 
мелле. Хыҫалтан курӑнакан йывӑҫӗсене кон- 
турлӑ линисемпе ҫеҫ ӳкерсен те юрать. 
Йӗркерен, калӑпӑр, ҫулӑн пёр енӗпе лартса 
тухнӑ йывӑҫсене ӳкернё чух пирён умри йы- 
вӑҫё пире пуринчен те ҫӳллё пек, ыттисем, 
мӗн малалла кайнӑсем, иёчӗкленсе пынӑ пек 
туйӑнса курӑнаҫҫӗ. Ку ёнтӗ вӑл пире пер- 
спективла курӑнни пулать.

Пейзажсене перопа ӳкерня питӗ усӑллӑ. 
Ӳкерчӗке малтан карандашпа ҫӑмӑллӑн ӳкер- 
се тухса, ун хыҫҫӑн перопа ӳкереҫҫё. Ӑна

малтан карандашпа ӳкерсе тӑмасӑрах тӳрех 
перопа та ӳкерме пулать, анчах та вӑл си- 
рёншӗн малтанлӑха йывӑртарах пулӗ.

Пейзажсене карандашпа тата перопа ӳкер- 
нисӗр пусне тата кистьпе те ӳкерме пулать. 
Кусемсӗр пуҫне тата пӗр вӑхӑтрах перопа та, 
шӗветнӗ тушпа та питӗ аванӳкерме пулать.

Кун пек ӳкерес пулсан, малтан пейзажа 
карандашпа паллӑ туса тухаҫҫё, унтан перо- 
па тата шёвӗ шӗветнӗ тупша ӳкереҫҫӗ. Ку 
типнӗ хыҫҫӑн вара тёттӗм вырӑнсене ҫӑрарах 
шбветнё тушпа сӑрласа тухаҫҫӗ. Ҫакна тунӑ 
чухне тёттӗм вырӑнсене пур ҫӗртине те пӗр 
лек тумалла мар. Япаласем пире мӗн чул 
ҫывӑхрах, ҫавӑн чул вёсен тӗттӗм ӳкнӗ вы- 
рӑнёсем тарӑнрах, тёттӗмрех курӑнаҫҫӗ; мӗн 
чул инҫетре ҫавӑн чул ҫутӑрах пулаҫҫӗ. Шӗ- 
ветнӗ тушпа ӳкернӗ чухне эпир ӳкерчӗкре 
пӗлӗтпе ҫӗр тӗсӗсене те аван уйӑрса кӑтарт- 
ма пултаратпӑр. Пёлӗт ҫӗртен ҫутӑрах пу- 
лать. Шурӑ пӗлӗтсене е пӗлӗтсӗр куна ӳкер- 
нӗ чухне пёлӗт вырӑнне шурӑ хута сӑрлама- 
сӑр та хӑварма пулать. Хура пёлӗт татки- 
сене ӳкерсе сӑрланӑ чухне вёсене ытлаш- 
ши хура тӗслӗ тӑвассинчен сыхланмалла.

Халӗ тата пёр-ик сӑмах шыва сӑнласа кӑ- 
тартасси ҫинчен калаҫар. Шывпа пӗлӗт тӗсӗ- 
сене танлаштарса пӑхӑр. Хёвел пӑхнӑ кун 
шыв пӗлӗтрен тӗттёмрех пулать. Кӑнтӑрла

тӗлӗече (хӗвел ҫӳлте пулнӑран) шыв ҫинче 
ҫыран хӗрринчи тбмескесенчен е йывӑҫсен- 
чен ӳкекен мӗлкесем пулмаҫҫё. Ун чух шыв- 
ра чи тёттӗм вырӑнсем малта пулаҫҫӗ. Шыв 
пирӗнтен мӗн чухлё инҫетре, ҫавӑн чухлӗунӑн 
тӗсӗ ҫутӑрах пулать. Шыв ҫине ирхине е 
каҫхине пӑхсан унӑн тӗсӗ самаях улшӑнать. 
Ун чух шыв ҫине ҫыраь хӗрри е йывӑҫ мӗл- 
кисем ӳкеҫҫӗ. Хӗвел мбн чухлё горизонта 
ҫывӑхра, ҫавӑншухлӗ мӗлкесем вӑрӑммӑн ку- 
рӑнаҫҫӗ. Шыв ҫинче хумсем пулсан, вӗсен- 
чен те мӗлкесем пулаҫҫб. Хум мёлкисене 
ӳкернӗ чух ҫывӑхрисене шултӑрарах, инҫет- 
рисене вӗтё-вётӗ туса пыраҫҫӗ.

Пуринчен ытла пейзажсене сӑрсёмпе ӳкер- 
ни аван. Сӑрсемпе ӳкерес тӗлӗшпе шӗветнӗ 
тушпа ӳкермелли техника пире питӗ пулӑ- 
шать

Ирӗкри яяаласене (пейзажсене, т. ыт. те) 
сӑрсемпе ӳкерес пулсан, вӗсене хӑвӑрт ӳкер- 
се пӗтерни кирлё. Мёншӗн тесен, кӑнтӑр 
ҫутти улшӑннӑ май, яналасен тёсӗсем те ул- 
шӑнаҫҫё, сӑмахран, мӗлкесем улшӑнни те 
ӳкерчӗке самаях урӑхлатать.

Кӑнтӑрла тблӗнче ӳкерчӗке пӗр сехет ҫурӑ 
хушшинче пӗтерме тӑрӑшмалла. Каҫалапа 
тата та хӑвӑртрах ӳкерме кирлё. Ҫавӑнпа та 
кун пек чух ӳкерчёксене пёчӗкрех тумалла.

Пейзажсене сӑрсемпе ӳкерме пире ытла-

рах тӗслӗ сӑрсем кирлӗ пулаҫҫӗ. Ку тӗлӗга- 
пе ытти сӑрсемпе пӗрле прусская-синяяпа 
гуммигут (ҫутӑ-сарӑ) теслисем те пулин кир- 
лех пулаҫҫе. Гуммигут вӑл курӑксемпе йы- 
вӑҫсем ҫинчи ҫутӑ вырӑнсене ӳкерме аван. 
Прусская-синяяпа пӗлӗт ӳкернӗ чух усӑ ку- 
раҫҫё. Ку сӑрсене пӗрле хутӑштарса сӑрла- 
сан та питб илемлӗ тӗс пулать.

Сӑрсемпе ӗҫлес техвика пейзажсем ӳкернӗ 
чухне те натюрморт ӳкернӗ чухнехи пекех 
пулмалла. Ҫапах та пейзажсене пуҫласа сӑр- 
семпе ӳкерме тытӑнакансен час-часах ҫакӑн 
пек йӑнӑшсем пулаҫҫе. Пӗрремёшӗ — симӗс 
теслё япаласене (курӑк, йывӑҫ) пурне те 
пер пекех ӳкерни, иккӗмӗш—ҫуртсене, йы- 
вӑҫ вуллисене пурне те пёр тёсле ӳкерни. 
Кусем ёнтӗ пысӑк йӑнӑшсемех пулса тӑраҫ- 
ҫӗ. Мӗншӗн тесен, йывӑҫ ҫулҫисем те пурте 
пёр тёслӗ пулмаҫҫӗ. Кашни йывӑҫӑн хӑйне 
евӗр уйрӑм тӗс пур. Ҫавӑн пекех курӑксенче 
те. ' Пейзажсене сӑрсеме ӳкернӗ чухне ҫакна 
яланах асра тытмалла.

Ку таранччен эпир ҫуллахи пейзажсем'ҫин- 
чен ҫеҫ калаҫрӑмӑр. Халӗ тата хӗллехи пей- 
за/ксемпе паллашар-ха.

Паллах, хёллехи вӑхӑтра ирӗкре пейзажсем 
ӳкерме килӗшекенсем сахал пулӗҫ. Ҫапах та 
чӳрече витӗр пӑхса ӳкерме кашниех пулта- 
рать.

Хӑнӑхман куҫ юр ҫинчи тӗрлӗрен тёслӗх- 
сене часах тёплӗн уйӑрса илеймест. Ӑна юр 
шуррӑн, пӗлӗт кӑваккӑн ҫеҫ курӑнать. Ун- 
шӑн пулсан вӗсенче урӑх нимӗнле тёс те 
ҫук пек туйӑнма пултарать. Анчах та тёрӗс- 
сипе вӑл ун пек мар. Ҫутҫанталӑкра ҫара 
шурӑ е ҫара хура тӗссем ҫук, вӗсем хура 
е шурӑ евёр (относительно) ҫеҫ курӑнаҫҫӗ.. 
Ҫавӑнпа та сӑрсемпе ӳкернб ӳкерчӗкре юр 
вырӑнне шурӑ хута сӑрламасӑр хӑварни пы- 
сӑк йӑнӑш туни пулать.

Хӗллехи пейзаж ҫине тӗрлӗ вӑхӑтсенче 
сӑнаса пӑхсан, эсир пейзаж кашнинчех пӗтӗ- 
мёшпе урӑхла курӑннине асӑрхама пултара- 
тӑр. Кӑнтӑрла тӗлӗнче юр ҫинче кӑвакрах 
тӗссем нумай. Хӗвел аннӑ вӑхӑтра хӑмӑр 
кӑвакрах тӗс ҫине ҫутӑ кӑвак (фиолетовӑй) 
тӗс витӗнет.

Хӗллехи пейзаж ҫине кӑнтӑрла сӑнаса пӑх- 
сан, эпир юр ҫинче чи ҫутӑ вырӑнсем—мук- 
лашкасем, ҫуна е ура вырӑнӗсемпе купалан- 
са выртакан вырӑнсем пулнине куратпӑр. Ӑна 
пуринчен ытла хӗвел аякра е хыҫалта чухне- 
асӑрхама пулать.

Ҫапла ӗнтӗ, юр ҫинчи ҫутта е тӗксём 
вырӑнсене ӳкерчӗкре кӑтартас пулсан, эпир 
ҫакӑн пек тӑватпӑр: малтан питӗ шӗвӗ ирӗл- 
тернё кЗвак сӑрпа, чи ҫутӑ вырӑн- 
сене сӑрламасӑр хӑварса, юр ӳкерес вырӑна

лӗтӗмӗшпе сӑрласа тухатпӑр. Вӑл типнӗ 
хыҫҫӑн вара кӑвакрах тата хӑмӑр-кӑвакрах 
тӗссемпе тӗксӗм вырӑнсене сӑрласа, мблке- 
сем туса тухатпӑр. Хӗвелсӗр кун пблӗте 
шупка кӑвак тӗспе сӑрлаҫҫӗ; юра та ҫавӑн 
пекех, анчах питё шбвӗ ирӗлтерсе сӑрлаҫҫӗ.

Хӗллехи пейзажӑн илемлӗхне кӳме пейза- 
жа ҫуртсемпе пӗрле ӳкерсен аван. Кӑвак пӗ- 
лбт е юр тӗсӗсем тӗксӗм ҫуртсем ҫумӗнче 
питӗ илемлбн курӑнаҫҫӗ.

Пейзажсене ҫуллахи вӑхӑтра пуринченыт- 
ла выльӑхсемпе пӗрле (лашасем, бнесем, сыс- 
насем тата ыт. те) ӳкерсен аван. Ку тӗлбш- 
пе каллех бнтб малтан выльӑхсене уйрӑм 
ӳкерме вбренни кирлё. Выльӑхсенчен сысна- 
сене ӳкерме ҫӑмӑлтарах. Малтанлӑха пей- 
зажсене ӳкерме ҫӑмӑл выльӑхсемпе пӗрле 
ӳкерме юрать.

П О РТРЕТ Т А Т А  ҪЬ!Н К Ӗ Л Е Т К И Н Е  
Ӳ К Е Р Е С С И

Малтан эпир портрет ӳкерессипе палла- 
шӑпӑр. Кашни ҫын пит-куҫбнче харпӑр хӑй 
тӗрлб уйрӑмлӑх пур. Пбрин ҫамки пысӑк, 
теприн куҫбсем пбчбк, виҫҫбмбшбн тути ҫӳ- 
хе тата ыт. те. Кунсӑр пуҫне, пбрин пичӗ 
хӗрлё, теприн хбвел ҫинче саралса кайнӑ — 
хӑмӑр, виҫҫбмёшӗн шап-шурӑ пулать.

Юлашкинчен тата китай ҫыннин, негрӑн, 
Европа ҫыннин, грузинӑн, тутарӑн пит-куҫӑ- 
сене илер. Вӗсен кашниннех харпӑр хӑй 
-евӗр пит-куҫ характерӗ пур.

Эпир малтанлӑха пит-куҫа тӗрӗсрех ӳкер- 
кинчен, пит-куҫӑн хӑшпёр пропорцийӗсемпе 
паллашнинчен тытӑнӑпӑр.

Хӑвӑр юлташсене кама та пулин ларса 
ӳкерттерме ыйтӑр. Ҫаврака пит-куҫлӑ, тӳрӗ 
сӑмсаллӑ ҫын пулсан аван. Хӑвӑр ӳкертте- 
рекене хирӗҫ, ӑна тӳрӗ пӑхса ӳкермелле, ла- 
рӑр. Хут листи ҫине малтан пуҫӑн пӗтӗм 
формине, унтан куҫсене, тутана палӑртса 
хурӑр. Кун пек палӑртса хунӑ пуҫ форми- 
не — тӑрӑхла ункӑна — варри тӗлёнчен ҫӳл- 
тен аялалла пёр линипе икё пая уйӑрса ху- 
рӑр. Ун хыҫҫӑн, хӑш тӗлтен ҫӳҫпӗтсе ҫамка 
пуҫл'ан,са кайнине, сӑмсаран мӗнле хушӑра 
тута вырнаҫнине астуса, ҫав варринчен турт- 
са хунӑ лини ҫине паллӑ туса хурӑр. Унтан 
сӑмсан ҫӳлти туни вӗҫёнчен кӑшт ҫӳлерех, 
тӑрӑхла ункӑна урлӑ лини туса тухӑр. Ун 
ҫине куҫ харшисене палӑртса хурӑр. Куҫ 
харшисене палӑртнӑ чух вёсен тӑршшёне 
шутласа илӗр. Куҫ харшисенчен куҫсем 
мёнле хушӑра вырнаҫнине те палӑртса ху- 
рӑр. Халӗ тута сарлакӑшӗпе хулӑнӑшне шут- 
ласа илсе паллӑ тӑвӑр. Кун хыҫҫӑн вара 
хӑлхасене палӑртмалли ҫеҫ юлать. Лайӑхрах



сӑнаса пӑхсан, эсир 
хӑлхасен ҫӳлти вӗҫӗ- 
сем куҫ харшисен 
линийӗ тёлӗнчерех- 
хине, хӑлхасен аял- 
ти вӗҫӗсем сӑмсан 
аялти вӗҫӗ тёлӗнче- 
реххине куратӑр. 
Эсир ку лини ҫинче 
ҫамка, сӑмса, питёк 
аялти пайне пропор- 
ци тӗлӗшпе тӗр&с 
шутласа илсе паллӑ 
турӑр пулсан, сирӗн 
вӑл лини 3,5 пая 
валеҫӗнмелле. Ку 
шутра сӑмса, ҫамка 
тата сӑмсаран аялти 

пайӗ пёр виҫе пулнине куратӑр. Пуҫ тӳпин- 
чен ҫамка пуҫланнӑ (ҫӳҫ пӗтнӗ) ҫӗре ҫитич-. 
чен ҫур сӑмса виҫи (кӑшт ытларах та) пу- 
лать. Кунсӑр пуҫне эсир тата ҫакна асӑрхама 
пултаратӑр: куҫ харши тӗл&нчен пит урлӑ 
туртнӑ лини пилӗк пая пайланать. Вӗсенчен 
пёри — варринчи — сӑмса тунине, иккёшё куҫ 
харшисене, тата иккӗшӗ куҫ аяккисене 
пайланаҫҫӗ.

Халё тата ҫӑвар виҫи ҫинчен калас пулать. 
Вӑтам ҫӑвар сарлакӑшӗ сӑмса сарлакӑш чухлӗ

17-мӗш ӳкерчӗк.

пулмалла теҫҫӗ. Анчах та ку тбрёсех мар, 
ҫавар сӑмсаран сарлакарах пулать. Кзлас пу- 
лагь, ҫапла шутлани вӑл ҫын пит-куҫӗн про- 
порцийёсене вӑтам шутпа (за основу) илни 
пулать. Ку пропорцисем улшӑнма та пулта- 
раҫҫё, мӗншён тесен, кашни ҫыннӑн сӑн-сӑпачё 
расна. Сӑмахран, шакла пуҫлӑ ватӑ старикӗн 
ҫамки пысӑкланса, питён аллти пайёсем 
яӗчёкленсе курӑнаҫҫӗ. Ку вӑл шӑлсем ӳксе 
пётнипе ҫӳлти шӑлтуни шала кӗрсе кайса, 
янах малалла тухса тӑнинчен килет.

Халӗ ку пуҫ ӳкерчёкне, ӑна ӳкерттерекенё 
евӗр тума тӑрӑшмасӑрах, малалла ӳкерсе пӑ- 
хар. Сӑмса, куҫсене, ҫӑвар, янах, хӑлхасене 
ӳкерёпӗр. Эпир сӑмса, куҫсем, хӑлхасем, 
кашни ҫыннӑн тёрлӗрен пулаҫҫётесе малтанах 
каланӑччё. Сӑмахран, эпир ӳкерекен ҫынӑн 
сӑмси тӳрё, тейӗпӗр.

Сӑмсана мӗнле ӳкермелле-ха? Ӑна ҫакӑн 
пек ӳкерме пулать: малтан, унӑн варринчи 
пайне, унтан, сӑмса шӑтӑкӗсене. Сӑмсана тӳ- 
рё линисемпе лаптӑкла ӳкермелле мар, ун 
пек вӑл ҫыпӑҫтарса лартнӑ пек пулма пул- 
тарать. Сӑмсан ҫутӑ енне тӗплёнех ӳкерме- 
сен те юрать. Ӑна объемлӑ туса, унӑн фор- 
мине парас пулсан, тёксём енне штрихлесе 
те ӳкерме пулать.

Куҫсене ӳкернӗ чухне вӗсен сарлакӑшне, 
тӑршшёне тёрёс шутласа илни кирлё. Вё-

сен виҫисене тӗрӗс шутласа, тӑрахла ункӑ- 
сем гунӑ хыҫҫӑн тин куҫ шӑрҫисене е тата 
куҫсен ытти пайӗсене ӳкерме тытӑнас пулать.

Ҫӑвара ӳкерме тӑрӑхла ункӑ е пуҫ варри 
телӗнчен тӳрё туртса хунӑ лини ҫумне мал- 
тан тутан ҫӳлти, унтан аялти хӗррине ӳкер- 
нинчен тытӑнмалла. Тутаран кӑшт ҫӳлерех 
те (сӑмса айӗ) тата аяларах та (янах ҫийӗ) 
пбчӗк путӑксем пулаҫҫӗ. Вёсене штрихсемпе 
штрихлесе тёксӗмлетсе кӑтартма пулать.

Хӑлхасем тӑрӑхларах ҫур ункӑ евбр пулса 
тӑраҫҫӗ. Вёсен ҫӳлти пайӗсем аялтинчен 
сарлакарах. Вӗсене малтан пӗтӗмёшпе кон- 
турлӑ линисемпе ӳкерсе, унтан вӗсен шалти 
пайӗсене ӳкермелле.

Ҫапла ӗнтӗ, ҫын пит-куҫӗн пбтӗмӗш кон- 
турӗ пулчё те. Кун хыҫҫӑн вара пит-куҫрк 
ытти вак-тӗвексене, пит-куҫри ытти харак- 
герлӑ линисене, ҫӳҫе тӗплӗн ӳкерме тытӑнма 
та пулать.

Халё тата пуҫа (пит-куҫа) аяккинчен пӑхса 
(профиль) ӳкерессипе кӑштах паллашӑпӑр.

Ку майпа ӳкернӗ чухне те  пит-куҫӑн про- 
порциллё валеҫӳсем ҫав малтан хирёҫ пӑхса 
ӳкернӗ чухнехисемех юлаҫҫӗ. Анчах ку майпа 
ӳкернӗ чухне пуҫӑн форми пётӗмӗшпех ул- 
шӑнать. 18-мӗш ӳкерчӗк ҫинче эсир вӑл епле 
улшӑннине аванах куратӑр. Ҫаплаӗнтё, ҫамка,

сӑмса, янах формисем малтанхинчеь пӗтӗ- 
мбшпех улшӑнчӗҫ.

Малтан, хирӗҫ пӑхса ӳкернӗ чухне, эпир 
тӑрӑхла ункӑран ӳкерме тытӑннӑччӗ. Халӗ 
мӗнрен ӳкерме тытӑнмалла-ха?

Чи малтан кал- 
лех пуҫ формине 
пӗтӗмбшпе кон- 
турлӑ линисемпе 
палӑртса хунин- 
чен тытӑнмалла.
Тӗплён сӑнаса 
пӑхсан, ку майпа 
эпир ӗнсе хыҫӗ 
янахран ҫӳлерех- 
хине куратпӑр.
Ҫамкапа сӑмса 
профилӗ пӗчбк кё- 
тес туса хурать.
Сӑмса вӗҫбнчен 
пӑртак шаларах 
пит-куҫӑн аялти 
пайӗ (янах) пуҫ- 
ланса каять. Ҫап- 
ла ентӗ, 18 мӗш ӳкерчӗк тӑрӑх, эпир пуҫае 
профильлӗ майпа мӗнле ӳкерессине аванах . 
ӑнланса илме пултаратпӑр.

Акӑ тата 20-мӗш ӳкерчӗке сӑнаса пӑхар. 
Ку ӳкерчӗкре пуҫа гД майлӑ чалӑшларах

19 ӳк. Пуҫа темиҫе майлӑ пӑхса ӳкернӗ чухнехи 
конструкци. Г. Гольбейн  художник ӳкерчӗкё.

пӑхса ӳкернине кӑтартнӑ. Ку майпа ӳкернӗ 
чухне те малтан пуҫа пӗтёмӗшпе контурлӑ 
линисемпе палӑртса хунинченех тытӑннӑ. 
Ҫапла ӗнтӗ пуҫа, пит-куҫа кирек мӗнле май- 
лӑ ӳкерес пулсан та, ӑна малтан пӗтӗмӗшпе 
контурлӑ линисемпе паллӑ туса хунинчен 
тытӑнмалла. Кун пек палӑртеа хунӑ хыҫҫӑн 
вара пит-куҫӑн ытти пайӗсене, тӗрӗс шутла- 
са илсе, вырнаҫтарса хумалла, вёсене тӗп- 
лён ӳкерме тытӑнмалла.

Анчах ӳкерме вӗренекенсем ҫынна пӑхса 
ӳкернӗ чухне час-часах ҫакӑн пек йӑнӑшсем

20 ӳк. ҪынЗн пуҫне 3/4 майлӑ чалӑштарса ӳкерни.

тӑваҫҫӗ. Вӗсем яланах ӳкерчӗке (портрета) 
пӑхса ӳкернӗ ҫынӗ евёр тӑвасшӑн тӑрӑшса, е 
пуҫа пӗтӗмӗшпе япӑхма“ пӗлмесёр е пит-ку- 
ҫӑн пӗр пайне тепӗр пайёпе танлаштарса 
пӑхмасӑр, чи малтан пит-куҫри вак-тӗвексе- 
не ӳкерме тытӑнаҫҫӗ. Ҫавӑнпа та вара з ӗ -  
сен ӳкерчӗкӗсенче час-часах ҫыннӑн пёр куҫӗ 
пӗчӗк, тепри пысӑк, чалӑш, е сӑмса ытлаш- 
ши пёчӗк тата ытти йӑнӑшсем те пулаҫҫӗ.

49



21 
ӳк

. 
ПР

р 
ҫы

нн
ах

 
те

ми
ҫе

 
ма

йл
Я 

ла
рт

са
 

ӳк
ер

ни
.



)пир ку кӗнекере пуҫӑн анатомийӗ ҫинчен 
ӗплёнех каласа пани питех кирлӗ те мар 
;улӗ тетпӗр. Ҫавӑнпа та вӑл тёлӗшпе пӗр-ик 
керчӗк ҫеҫ пичетлетпӗр.

22 ӳк. Ҫыняӑн пит-куҫӗнче мышцЯсем мӗнле 
вырнаҫса тӑнине кӑтартнӑ.



Пуҫа, пит-куҫа ӳкернӗ чухне яланах ҫакна 
асра тытни кирлб: пит-куҫӑн ҫиелти тирӗ 
айёнче мышцӑсем пур. Ҫав мышцӑсем ӗҫле- 
винчен ӗнтӗ пит-куҫӑн мимики (улшӑнни) 
килет. Сӑмахран, пит-куҫра кулӑ мышцв, 
куҫ харшисене, ҫӳлти тутана, сӑмса ҫунат-

I
23 ӳ 'г. Пуҫ шӑмми.

(малтан пӑхсан)' /

тисене ҫӗклекен мышцӑсем пур. Мышцӑсем 
айӗнче пуҫ шӑмми вырнаҫса тӑрать. Пуҫ 
шӑммин форми кашни ҫыннӑн хӑй евёр пу- 
лать. Пуҫ, пит-куҫ форми ҫав пуҫ шӑмми 
форминчен килет. Хӑшпӗр ҫыннӑн, сӑмахран, 
ватӑ ҫыннӑн пуҫ шӑмми питё аван палӑрса 
тӑрать. Пуҫӑн анатомийёпе тӗплӗнрех пал- 
лашма шӑмӑсем, мышцӑсем палӑрса тӑра- 
кан ҫынсене пӑхса ӳкерни аван пулӑшать.

Анатоми тӗлӗшӗпе ятарласа кӑларнӑ кӗне- 
кесем пулаҫҫб. Анчах вӗсене тепӗр чух тупса 
илме те пулмасть. Ҫавӑнпа та ку тӗл&шпе 
эсир шкулсенче нагляднӑй пособи вырӑнӗн-

24 ӳк. Пуҫ шЗмми (аяккинчен пӑхсан).

че тӑракан пуҫ шӑммисеве те пулин тупса* 
ӑна тӗрлӗрен мӑйлӑ (хирёҫле, профиль, тага 
ыт. те) лартса ӳкерсен питӗ аван пулбччб. ]

Халӗ тата пит куҫӑк мимккӑрк паллӑрая 
выраженисемпе паллагшар. Малтанах куҫ 
выраженисене илсе пӑхӑр. Куҫсен тӗрлёрен 
выраженкйбсем куҫсен сарлакӑшӗнчен, куҫ 
шӑрҫисем хӑш тӗлтинчен килеҫҫё. Сӑмахрав 
куҫсем хӗсӗк пулсан ывӑннине, ҫывӑрас кил! 
нияе, ҫын чирлине пёлтереҫҫё. Куҫсене чарса 
пӑрахнӑ пулсан, хӑранине, тёлённине кӑтартаҫ 
ҫё. Кунсӑр пуҫне тата куҫсен выраженийӗсем 
куҫ харшисем ч улшӑннинчен те килеҫҫё 
Сӑмахран, кулнӑ чух куҫ харшисем кӑшт ҫӳ' 
лелле хӑпараҫҫё. Хӑранӑ чух вӗсем тат! 
ытларах ҫёкленеҫҫӗ.

Пӗр-ик сӑмах ҫӑвар мимики ҫинчен. Тёрлё 
рен переживанире куҫпа пӗрлех тата ҫӑва[ 
та улшӑнать. Сӑмзхран, кулнӑ чухне тута! 
ҫӳлти хӗрри кӑшт ҫёкленет, ҫӑвар аякалл; 
сарӑлать.

Эпир кунта пит-куҫ 'выраженин мӗнпу[ 
мимики ҫинчен тӗплёнех каласа тӑмастпӑр 
Вёсенчен художнике чи кирли ҫинчен 22-мӗшӗ 
пе 36-мёш ӳкерчёксенче кӑтартнӑ.

Пит-куҫӑн мимикине пӗлни вӑл гримсе» 
тунӑ чух, портретсем ӳкернӗ чух, пуринче! 
ытла карикатурӑсем ӳкернӗ чух питё кирлӗ 
Мимикӑна тӗплӗн ӑнланса илме ҫынна унӑ!

шухӑш-кӑмӑлӗ улшӑннӑ вӑхӑгра сӑнаса пӑхни 
питӗ пулӑшать.

Ҫын сӑнье ӳкерме вӗреннӑ чухне малтан- 
лӑха ку мимика тӗлӗшпе выраженисем пама 
тӑрӑшни кирлё мар. Ӑна тума эсир портрет- 
сем ӳкерме вёренее ^ҫитерехпе хӑзӑрах ӑн- 
ланса илетӗр, вӑл ун чух сирӗяшён ытла йы- 
вӑр задачах та пулмасть.

Портретсене карандашпа, кӑмрӑкпа, перопа 
тата ыттипе те ӳкерме пулать. Эпир халё 
портретсене сӑрсемпе мӗнле ӳкермелли ҫин- 
чен кӑштах паллашапӑр.

Эпир кашни ҫын пит-куҫӗкче тӗрлӗрен тӗс 
пулать тенӗччӗ. Портретсем ӳкерме анчах 
вёренекенсем яланах пит-кӳҫа кӗренрех тӗс- 
лё сӑрпа пӗтёмӗшпе сӑрласа тухаҫҫӗ те 
тутасене хӗрлӗ сӑрпа сӑрла^а хураҫҫӗ, куҫ- 
сене кӑвак тӑваҫҫӗ, ҫапла вара ним килӗшӳ- 
сӗр ӳкерчӗксем пулса тӑраҫҫӗ.

Портретсене сӑрсемпе ӳкернӗ чухне чи 
пӗлме кирли—пӗтӗмӗш тӗсе тупасси, хӑш 
тӗлте мӗнле тӗссем тата хӑш тӗлте тӗксӗм 
вырӑнсем кирлине асӑрхасси, ҫапла вара ҫав 
вырӑнсене тӗрӗ :  сӑрласси пулать.

Ҫын ҫамки пит-куҫӑн ытти вырӑнёсенчен 
яланах ҫутӑрах, хӑлхасем хӗрлӗрех те ҫутӑ- 
рах курӑнаҫҫӗ.

Портретсене сӑрсемпе укернё чухне мал- 
тан пётӗмӗшпе пӗр тёспе сӑрласа тухмалла,

унтан тӗксӗмрех пулмалли вырӑнсене майӗпе 
тӗксӗмлетсе пымалла. Чи малтан, темнҫе 
тӗслӗ сӑрӑсемпе ӗҫлеме тытӑниччен, шӗветнӗ 
тушпа пуҫ формине туса кӑтартма тӑрӑшса, 
ҫутӑ е тёксӗм вырӑнсене тёрӗс ӳкерме 
вӗренни кирлӗ.

Портретсем чӗрӗ евӗрлӗ, илемлӗ тухма 
куҫ шӑрҫисем ҫинче ҫутӑлса тӑракан вырӑн- 
се‘не сӑрламасӑр (шурӑ) хӑварса ӳкерни те 
чылай пулӑшать.

Халӗ ҫын кёлеткине ӳкерессипе палла- 
шӑпӑр. Ку ёнтё чи йывӑр ӗҫ пул^са тӑрать. 
Хӑвӑр юлташусенчен кама та пулин ӳкерт- 
терме ыйтӑр. Вара хутӑн варри тӗлӗпе тӳрӗ 
лини туртса хурӑр. Куҫпа виҫсе ҫав лини 
ҫине пӗтӗм кӗлетке ҫӳлӗшӗнче миҫе пуҫ 
ҫӳллёшӗ вырнаҫнине паллӑ туса хурӑр. Ӳссе 
ҫитнӗ вӑтам пӳллӗ ҫынсен пётӗм кёлетки 
ҫӳллӗшӗ 6—7 пуҫ ҫӳллӗшё вырнаҫать.

Ҫӳллӗрехҫынсен кӗлетки ҫӳллӗшӗнче 8 пуҫ 
ҫӳллӗшӗ вырӑнаҫни те пулать. Ҫын мӗн чул 
пӗчӗккӗ, ҫавӑн чул ку виҫе шучӗ сахал пу- 
лать (25-мӗш ӳкерчёк.) Ҫӳллӗ ҫынсен пёҫҫи- 
сем кӗлеткен ҫӳлти пайӗнчен вӑрӑмрах пу- 
лаҫҫӗ. Тӗрӗс ҫанҫурӑмлӑ арҫынсен хулпуҫ- 
ҫийӗ купарчаран сарлакарах. Хёр*арӑм кӗлет- 
кине ӳкернӗ чух эсир хёрарӑмӑн хулпуҫ- 
ҫийӗ купарчаран ансӑтараххине аеӑрхатӑр.

Ҫынӑн аллисем хул кӑкӗнче сарлакарах 
пулаҫҫӗ, алӑ лаппи патнелле ҫинҫелсе пы- 
рзҫҫё. Пӗҫӗсем те ҫавӑн пекех, пӗҫӗ кӑкён- 
че сарлака, ура ланпинелле ҫинҫелсе пыраҫҫӗ.

Алӑсене аялалла тӳрӗ усса ярсан, вёсем 
ҫын ҫӳллбшёнче ҫур кёлетке тёлне-ҫитеҫҫӗ.

Ҫын кёлеткине туйтирпе е кёпе-йӗмпе 
ӳкернё чухне яланах ҫыннӑн кёлетки кӗпе- 
йӗмсӗр (ҫарапакартӑн) мӗнле формӑллине 
асра тытмалла. Ҫын кӗлеткине тумтирпе, 
кӗпе-йёмпе ӳкернӗ чух тумтирбн, кёпе-йӗмён 
хуҫкаланчӑкёсене ҫеҫ шута илсе ӳкерни 
вӑл пысӑк йӑнӑш туни пулать. Шӑмӑсем, 
мышцӑсем ӑҫта, мӗнле вырнаҫса тӑнине тум- 
тир айёпе кӑтартма тӑрӑшмалла. Ҫынӑн ке- 
летки мӗнле тытӑнса 'тӑнине (ҫынан анато- 
мине) кЗштах та пулин пёлмесӗр ҫынна тӗ- 
рёс ӳкерме ҫук.

_!6 мёш ӳкерчёкри ҫыннӑн скелечё ҫике сӑ- 
наса пӑхӑр. Пуҫ шӑммипе таз ҫурӑм шӑмми- 
пе ҫыхӑнса тӑраҫҫӗ. Тазпа тата пӗҫё шӑмми- 
пе ура туни шӑммисем ҫыхӑнса тӑраҫҫӗ.

Кӑкӑр кӗлеткине лайӑхрах сӑнаса пӑхӑр. 
Унта 12 аякпӗрчи шӑмми ҫурӑм шӑммипе 
ҫыхӑнса тӑраҫҫё. Кӑкӑр кӑшкарӗ варринче кӑ- 
кӑр шӑмми пур. Вӑл шӑмӑ ҫумне тата икӗ 
ключица текен шӑмӑ ҫыхӑнса тӑрать. Ку 
ключицӑсемпе лопаткӑсенчен алӑ шӑммисем 
ҫыхӑнса тӑраҫҫё.

Халӗ тата пӑртак ҫын кӗлетки хускални 
(движени) ҫинчен каласа парар.

Ҫын хускэлнӑ (ӗҫленӗ) чух, ҫурӑм шӑмми 
пРкё пек те авӑнать. Унпа пёрлех тата клю- 
чицӑсем те хӑйсен вырӑнӗсене улӑштараҫҫӗ. 
Сӑмахран, ҫын сулахаялла чалӑшнӑ пулсан, 
ҫурӑм шӑмми те сулахаялла авӑнать, ключи- 
цӑсем те аялалла (сулахаялла) анаҫҫӗ.

Анчах та ҫыннӑн кӗлетки хускалнӑ чух ҫак 
шӑмӑсем анчах мар улшӑнаҫҫё. Акӑ, ҫыннӑн 
кӗлетки утнӑ, чупнӑ, йывӑр йӑтнӑ чух мёнле 
улшӑннине сӑнаса пӑхар. Ҫын утнӑ чух унӑн 
нёлетки кӑштах малалла сулӑнать. Урасем 
сарӑлаҫҫӗ, ҫын ун чух пӗр ури ҫине ҫеҫ 
уртӑнса тӑрать. Ҫын утнӑ чух унӑн аллисем 
урасем угнине хирёҫле сулланаҫҫӗ. Ҫапла 
вара ҫыннӑн кӗлетке шӑммисем урӑхла фор- 
мӑ йышӑнса тӑраҫҫӗ.

Ҫын кёлеткинчи куц пек /лшӑнусем пӗр 
кӗлетке шӑммисенчен ҫеҫ мар, мышцӑсенчен 
те килеҫҫӗ. Кун умӗнхи калаҫура эпир пуҫ 
шӑмми мышцӑсемпе витӗнсе выртать тенӗч- 
чӗ. Ҫавӑн пекех ҫын кӗлеткин пӗтӗм шӑмми- 
сем те тӗрлӗрен мышцӑсемпе витӗнсе выр- 
таҫҫӗ.

Алӑри кӗпе ҫаннине хул кӑкне ҫиги та- 
вӑрӑр. Алӑн формине малтан аялалла усса 
ярса, унтан ӑна хутлатса пӑхӑр. Эсир ӑна 
аутлатсан, унӑн форми пӗтӗмӗшпех улшӑн-

нине куратӑр. Сирӗн хул кӑкӗ патӗнче мук- 
лашка пек мышца хӑпареа тӑчё. Кунта пи- 
четленӗ 26-мёщ ӳкерчӗк ҫинче ҫын кӗлет- 
кинчи паллӑрах мышцӑсем умран та, хыҫал- 
тан та питё аван палӑрса тӑраҫҫӗ. Эпир 
кунта вёсен кашнин ячӗсене тӗплӗн каласа 
тӑмӑпӑр. Анчах вӗсен формисене питӗ тӗп- 
лӗн сӑнаса, вӗсем мӗнле вырнаҫса тӑнине 
асӑрхаса тӑмалла. Мӑйри мышцӑсем ҫине 
сӑнаса пӑхӑр-ха. Эсир хӑлхасенчен ключи- 
цӑсемпе ҫыхӑнса тӑракан мышцӑсене асӑрха- 
тӑр. Кӑкӑр, хырӑм, алӑ, пӗҫёсен, ҫурӑм мыш- 
цисене лайӑхрах сӑнӑр. Эсир ҫакӑнта пичет- 
ленӗ 26-мӗш ӳкерчӗке темиҫе хут ӳкерсе 
илсен питӗ аван пулӗччӗ. Вӑл сире ҫын кӗлет- 
ки епле тытӑнса тӑнине астуса тӑма пулӑшё.

Халӗ ёнтӗ эпир паҫӑр ӳкерме пуҫланӑ 
ӳкерчӗке малайла ӳкер^е  тытӑнӑпӑр. Хамӑр 
ӗҫре эпир ӳкерекея юлташӑн кӗлетки шӑм- 
мисем, мышцӑсем хӑш тӗлте мӗнле вырнаҫ- 
са тӑнине тумтир витӗрех тупса пӗлме 
тӑрӑшӑпӑр. Малтан ҫинҫе линисемпе унӑн 
кӗлетке шӑммисем, паллӑрах мышцӑсем хӑш 
тӗлтине паллӑ туса тухӑр. Унтан вара, вӑл 
шӑмӑсемпе мышцӑсене тупса паллӑ тунӑ 
хыҫҫӑн, ун ҫинчи тумтирне, кӗпе-йӗмне 
ӳкерме те пултаратпӑр.

Ӳкернӗ чух пӗр формӑна тепӗр формӑпа, 
вӗсен пропорцийӗсене яланах танлаштарса

ӳкермелле. Ҫын кблеткине пётӗмёшпе пёр 
зӑхӑтра курса ӳкерме тӑрӑшмалла. Ҫын кё- 
леткин чи паллӑ формисене ӳкермелле, вак- 
тёвексере ӳкерсе тӑма кирлё мар.

Ҫын кӗлеткине ӳкернё чухне мӗнле йӑнӑш- 
сем пулма пултараҫҫё.

Анчахрах ӳкерме вӗренекенсем час-часах 
ҫын кёлеткине пропорцисӗр ӳкереҫҫё, пуҫне 
ытлашши пӗчӗккӗ е пысӑк, е тата аллисене 
кёске туса йӑнӑшсем тӑваҫҫӗ. Алӑсене, ура- 
сене уйрӑммӑн ӳкерсе хӑнӑхас пулать.

Ҫыннӑн кӗлетки (ҫан-ҫурӑмё) хуҫкаланчӑк. 
Ҫавӑнпа та вӑл темиҫе майлӑ та пулма 
пултарать. Малтанлӑха ӳкерме йывӑр хус- 
кануллӑ ӳкерчёксемех ӳкермесен те юрать. 
Сӑмахран, йывӑр йӑтакансене, вутӑ ҫуракаы- 
сене, утӑ ҫулакансене ӳкере-ӳкере хӑнӑхсан 
питӗ лайӑх пулмалла.

Ҫыннӑн кӗлётки тӗрлёрен хусканусем ту- 
нине яланах сӑнамалла. Ку тӗлӗшпе ҫуллахи 
Еӑхӑтпа  усӑ курма пулать, ҫуллахи вӑхӑтра 
шыва кӗрекенсем сахзл мар вӗт.

Тумтир тӑхӑннӑ ҫын кёлеткине акварельлӗ 
сӑрсемпе ӳкересси ҫинчен каласа тӑмастпӑр 
та. Ку тёлӗшпе ҫутӑ тёслӗ кёпе-тумтирлисе- 

'не, сӑмахран, ҫутӑ тӗслӗ тутӑр, саппун, кӗпе, 
кӗрёк тӑханнӑ ҫынсене ӳкерме ҫеҫ сӗнме 
пултаратпӑр.

Ҫынсене ҫарапакартӑн ӳкересси ҫинчен

лӑртакках чарӑнса тӑрар. Пит-куҫ, а^ӑсем, 
урасем тата хырӑм тӗсӗсене сӑнаса ,  пӑхӑр. 
Пит-куҫ, алӑсен, урасен т&сбсем пуринчен 
те тӗксӑмреххисем пулаҫҫӗ. Хырӑм— пурин- 
чен те ҫутӑраххи пулать. Паллах, ҫан-ҫурӑ- 
мӑн нумай тйслёхб ҫинчен калани те кирлё 
мар. Ҫавӑн пекех ҫан-ҫурӑм кашни ҫыннӑн 
харпӑрхӑйтёслӗ пулни ҫинчен те каламӑпӑр. 
Ҫыннӑн ҫан-ҫурӑмне сӑрсемпе ӳкернӗ чухне 
ҫак уйрӑмлӑхрене яланах асра тытмалла, пур 
ҫынна та пӗр тёслё туса ӳкерме кирлё мар.

Юлашкинчен тата виҫ-тӑват е ытларах ҫын- 
сен  ушкӑнне ӳкересси ҫинчен пӑртак каласа 
парас тетпёр.

Ҫынсене уйрӑммӑн ӳкерме вёреннё хыҫҫӑн 
темиҫе ҫынна пӗрле ӳкерме те йывӑр мар.

Ҫынсем темиҫен пухӑнса тӑнӑ е ларнӑ 
чухне вёсем пурте пётёмёшпех курӑнмаҫҫё. 
Ҫавӑнпа та кун пек чух малтисене ҫеҫ пё- 
тёмӗшпе тёплӗн ӳкерме лекет. Хыҫалта тӑ- 
ракан ҫынсене ун пек чухне контурлӑ лини- 
-семпе ҫеҫ ӳкереҫҫӗ.

Анчах та, кун пек темиҫе ҫынна пёрле 
ӳкернё чух перспектива правилисене яланах 
асра тытмалла. Перспектива правилисене тӗ- 
рёс туса ӳкернё ӳкерчёкре малти ҫынсем 
пуринчен те пысӑкрах пулмалла. Ыгти ҫын- 
сем мён чул каярах, ҫавӑн чул пӗчӗкленсе 
пымалла.

-3. Ҫамрӑк художник.



29 ӳк. Ҫынсене ушкӑнпа ӳкерни.

Темиҫе ҫынна пӗрле ӳкернӗ чухне вӗсене 
кашнине уйрӑммӑн ӳкерсе тӑмалла мар, пур- 
не те п&р вӑхӑтра пӗтём формӑпа палӑртса 
пырса ӳкермелле. Ҫынсем ушкӑнпа тӑнӑ 
е ларнӑ чухне в&сен пӗтӗм&шле форми е 
виҫкӗтеслӗ, е тӑваткӑл, е урӑх формӑллӑ 
пулать. Эпир сирче малтанлӑха ик-виҫ ҫыноан 
ытла пӗрле ӳкерме хушмастпӑр. Ҫынсене 
ушкӑнӗпе ӳкерме вӗренсе ҫитсен, эсир хӑвӑр 
шутласа тупса, композициллӗ картинӑсем те 
ӳкерме пултаратӑр.

Ҫ У Л Л Ӑ  С Ӑ Р С Е М  Т А Т А  В ӖС ЕМ ПЕ 
Ӗ Ҫ Л Е С С И

Ҫуллӑ сӑрсемпе ёҫлесси ҫинчен пӗчӗк кӗ- 
некерех ниепле те тӗплӗн каласа пама ^ҫук. 
Ҫапах та эпир кунта ҫуллӑ сӑрсемпе ӗҫлеме 
чи малтанлӑха мӗн пӗлме кирлине кӗскен те 
пулин каласа парасшӑн.

Картинӑсем ҫырмалли ҫуллӑ сӑрсем тю- 
бикре пулаҫҫӗ. Малтанлӑха пире нинковая 
белила, кадмий, кармин, ультрамарин пулсан 
та ҫитет. Ку сӑрсенчен, акварельлӗ сӑрсене 
хутӑштарса урӑх тӗс тунӑ пекех, пӗр тӗс- 
липе тепӗр тӗслине хутӑштарса, темиҫе тёс- 
лӗ те тума пултаратпӑр.

Ҫуллӑ сӑрсене шӗветме ятарласа тунӑ лак- 
сем, сиккативсем пулаҫҫӗ. Сӑмахран, петроль, 
скипидар. Кусене тупйймасан, кантӑр ҫӑвӗпе 
е йӗтӗн, хӗвелҫаврӑнӑш ҫӑвӗсемпе те усӑ 
курма пулать. Анчах ку ҫусёмпе шӗветсен 
ҫуллӑ сӑр хӑйӗн пахалӑхне чылаях ҫухатать, 
тӗксӗмленет, е ытлашши шӗветсен сарӑлса 
даякан пулать тата типнӗ хыҫҫӑн лӗркеленет.

Ҫуллӑ сӑрсемпе пуринчен ытла грунтлан? 
пир ҫине ҫырзҫҫӑ. Кунсӑр пуҫне тата фанер, 
тимёр листи, картон ҫине те ҫырма пулать. 
Пир фанер е картон ҫине ҫырас пулсан, 
вӗсене малтан лайӑх грунтлас пулать. Грунт- 
лас тени вӑл—пире, картона тата фанера 
хытарас, вёсен витӗр ҫуллӑ сӑр сӑрхӑнса 
тухмалла мар тӑвас тени пулать. Ыгларах 
усӑ куракан е туса хатӗрлҫме ҫӑмӑлтарэх 
грунта ҫакӑн пек япаласенчен тӑваҫҫӗ:

Желатина 16 г
Глицерин 4 куб. см
Белила (цинковая) 100 г
Шыв 400 куб. см

Кун пех грунт тумалли белила типё, по- 
рошокпа пулать.

Кун пек грунта та туса хатӑрлеме май 
килмесен, шёвёрех ирӗлтернй столярнӑй ҫи- 
лӗмпе те грунтлама пулать.

Ҫуллӑ сӑрсемпе ҫырма акварельлё сӑрсем- 
пе ҫырмалли кистьсем юрамаҫҫё, вёсем вал- 
ли урӑх йышши хытӑрах шӑртлӑ кисть- 
с е м к и р л б  пулаҫҫӗ. Вёсенчен малтанлӑха 
2,4,6,10,12 № лё кистьсем пу тсан та ҫитет. 
(1-мёш ӳкерчёке пӑх.) Ҫуллӑ сӑрсемпе ҫыр- 
нӑ хыҫҫӑн, кистьсене яланах крзҫҫынпа ҫу- 
са тасагса хурас пулать. Унсӑрӑн вёсем 
сӑрӑ типсе ларнипе часах пӑсӑлма пулта- 
раҫҫб.

Ҫуллӑ сӑрсене хурса шӗветсе ҫырма! фа- 
нера листинчен ятарласа Тунӑ япала — 
палитра пулсан аван. Ӑна тума май килме- 
сен, пёр-пӗр тимёр листи ҫинче те ирӗл- 
терме пулать.

С И ЛӖМ ЛӖ С ӐРСЕМ  
Т А Т А  В Ӗ С Е М П Е  Ӗ Ҫ Л Е С С И

Ҫилёмлб сӑрсем типӗ, авӑртнӑ мел (пурӑ) 
евёрлӗ. Вӗсене шӗвӗ ирӗлтернӗ столярнӑй 
е малярнӑй ҫклӗм шывӗпе шӗветеҫҫӗ. Ик- 
виҫ' тбслине хутӑштарса урӑх тбс тӑвас 
тесен, вӗсене малтан кашни тӗсне уйрӑм- 
мӑн чӳлмек е консерв банки ҫинче шӗветсе 
хутӑштараҫҫӗ. Ҫилӗмлӗ сӑрсемпе ӗҫлеме 
ҫуллӑ сӑрсемпе ӗҫлемелли кистьсемех 
юраҫҫӗ. Пысӑкрах япаласене сӑрлас е ҫырас 
пулсан, маляр кистбсемпе усӑ курас пулать.

Ҫилӗмлб сӑрсемпе хут, пир, фанер тата 
ытти япаласем ҫинче те ҫырма пулать. 
Кирек мӗн ҫине ҫырас пулсан та, ӑна малтан 
шӗвб ҫилӗмпе шӗветнб мелпа (пурӑпа) грунт- 
лас пулать.

Ҫилбмлӗ сӑрсемпе пуринчен ытла ҫурт-
сене уявсенче илемлетнё чухне е клубсенче
сценӑсене декорациленб чухне бҫлеҫҫӗ.
Ҫилӗмлӗ сӑрсемпе ӗҫленӗ чухне ӑна яланах
примус е вучах ҫинче ӑшӑтса ирёлтерсе

✓

тӑрас пулать. Шӑнса ҫӑралса ларнӑ сӑрпа 
ҫырма юрамасть, вӑл хӑпӑнса ӳкме пулта- 
рать. Ҫавӑнпа ҫилӗмлӗ сӑрсене яланах вӗри 
шывпа ирӗлтереҫҫб.

Ҫилӗмлб сӑрсемпе бҫленӗ чух йӑнӑштунине 
ҫийӗнчех шызпа ҫуса ярса (сӑмахран, пир 
ҫинче ӗҫленё чух, лозунгсем ҫырнӑ чух) 
юсаҫҫӗ. Иывӑҫ е ытти япаласем ҫинче ӗҫленё 
чух тунӑ йӑнӑша тӳрлетес пулсан, ӳкерчӗке 
типётес пулать, взра ҫавӑн ҫинех тепӗр хут 
тӳрлетсе ҫырас пулать.



И К Н Ӗ М Ӗ Ш  ПАИӖ.

К Л У Б С Е Н Е , В У Л А В  Ҫ У Р Ч Ӗ С Е Н Е  
Т А Т А  Ш К У Л С Е Н Е  И Л Е М Л Е Т Е С С И

Уявсенче клубсене, вулав ҫурчӗсене, 
шкулсене тата ыт. те пуринчен ытла лозунг- 
семпе, портретсемпе илемлетеҫҫё. Хӑшпӗр 
лозунгсем ҫине пӑхсан, вӗсем куҫа илемлӗн 
курӑнса каяҫҫӗ, вӗсене вара вулас килет, 
вӗсене часах вуласа илме те пулать. Анчах 
тепёр лозувгсем ҫине пӑхсан, вӗсем килӗ- 
шӳсӗррине часах асӑрхама пулать, сӑмахсене 
сыпӑксем тӑрӑх ҫеҫ вуласа ӑнланса илме 
пулать. Ку ӗнтӗ, паллах, лозунгсене ҫырма 
пёлнипе пӗлменнинчен килет.

Лозунгсем илемлӗ, часах вуласа илмелле 
пулччӑр тесен, пуринчен ытла вӗсене вулама 
ҫӑмӑл шрифтсемпе ҫырмалла. Кун пек 
шрифтсенчен илемлӗ{№ххисем тӳрӗ, квад- 
ратлӑ е тата саспаллисен кӗтесӗсене ҫав- 
ракалатса ҫырнӑ шрифтсем пулаҫҫӗ (30-мӗш 
ӳкерчӗк).

ВБВГДЕЖМ 
ЯБВГ абеДО

30-мӗш ӳкерчӗк.

Лозунгсене ҫырма тытӑниччен малтан 
хёрлӗ хӑмач е хут ҫине самахсене йӗрке- 
сене пайласа, саспаллисен виҫисене тӗрёс 
палӑртса хуни кирлӗ. Саспаллисен виҫи- 
сене шутласа илнӗ чух вёсене ытлашши 
ҫӳллё е сарлака тумалла мар. Вёсен хуш- 
шисем пурин те пӗр пенех пулмалла. Сгс- 
паллисен сарлакӑшне валеҫсе паллӑ тунӑ чух 
М, Ш, Ю, Ж, Щ, Ф, Ы саспаллисен сарла- 
кӑшне ытти саспаллисенчен сарлакарах ту- 
малла. Т, Г, Е, £, С, Ҫ, саспӑллисен сарла- 
кӑшне ансӑртарах хӑварсан та юрать (ЗОмӗш 
ӳкерчӗке пӑх).

Лозунгсен илемлӗхӗ тата вӗсене мӗнле 
тёслб хут ҫине мӗнле тӗслё сӑрсемпе ҫыр- 
нинчен те килет. Сӑмахран хёрлё ҫине шурӑ 
е сарӑ, тӗксём япаласем ҫине ҫутӑ, ҫутӑ 
яналасем ҫине тӗксём сӑрсемпе ҫырсан 
илемлё тухать. Кунсӑр пуҫне тата лозунг-

сене сахал йӗркеллӗ туса ҫырма тӑрӑшмалла. 
Сӑмахран, пӗр хёрлб хЭмач сарлакӑшве виҫё 
йӗркврен ытла ҫырни кирлӗ мар. Лозунгсене 
ҫилӗмлё сӑрсемпе ҫырмалла. Хӗрлӗ хӑмач е 
пир ҫине ҫилёмлӗ сӑрсемпе ҫьтрнӑ лозунгсем 
тусанпа, пылчӑкпа варалансан е кивелсен,. 
вӗсене ҫуса тасатса ҫӗнбрен ҫырма та пулать. 
Ҫилёмлӗ сӑрсемпе хут ҫине те ҫыраҫҫё. 
Ҫырасса ҫуллӑ сӑрсемпе ӗҫлемелли^кисть- 
семпе ҫырмалла.

Уявсенче лозунгсемсёр пуҫне тата"яланах 
портретсене, плакатсене пысӑклатса ӳкерме 
лекет. Вёсене клетка тӑрӑх пысӑклатсаӳкерме 
ҫӑмӑл. Куе пек чухне портрета е плаката- 
тӳрё линисемпе пӗр пек тӳркётеслӗ клеткӑ- 
сене пайлаҫҫӗ. Унтан, пысӑклатса ӳкерес 
хут е ытти ш а л а  ҫине те ҫавӑн чухлё 
пысӑклатнӑ клеткӑсем туса тухаҫҫӗ. Порт- 
рета е плаката пысӑклатса ӳкернё чухне, 
улшӑнса каясран, клеткӑсене номерлесе тӳ-  
хаҫҫё. Малтан портрета е плаката контурлӑ 
линисемпе йёрлесе тухаҫҫӗ, унтан, тёрёс 
пысӑклатса куҫарнине тӗрёсленё хыҫҫӑн, 
кирлине пӗтёмёшпех ӳкерсе тухаҫҫё.

Портретсене шурӑ пир ҫине хура : сӑрпа 
пысӑклатса ӳкерсен аван. Кистьсемпе аван 
ӗҫлеме вӗренсен, портретсене фото-ӳкерчӗк- 
сенчен те питӗ илемлӗн пысӑклатса ӳкерме 
пулать. Уявсенче кун пек пысӑклатса ӳкернӗ

31-ӳк. Пӗчӗк ӳкерчӗке пысӑклатса 
ӳкересси.



ик-виҫ портрета, ик-виҫ илемлӗ ҫырнӑ ло- 
зунга тата виҫ-тӑват ялава лайӑх вырнаҫ- 
тарса ҫапсан, ялсенчи клубпа шкулсене ту- 
лашӗнчен ҫителӗклӗ таран илемлетнӗ теме 
те  пулать.

32 ӳк. Клуб, 1—2 вырӑна лозунгсем 
вырнаҫтармалла, 3, 4, 5 вырӑнсене портретсем  

ҫакмалла.

ДЕКО РА Ц И  ТӐВАССИ 
Ялти клубсенче спектакльсем лартнӑ чух 

яланах декораци тума ҫӑмӑлтарах пьесӑсем 
суйласа илме тӑрӑшаҫҫё, е декораци тума 
кирлб пьесӑна та декорацисӗрех выляса па- 
раҫҫё. Ку ӗнтё, паллах, ялсенчи клубсенче 
художниксем ҫуккинчен, ҫавӑн пекех тата

декораци тума материалсем ҫителбксӗр пул- 
нинчен килет. Анчах кирек мӗнле пьесӑна 
та унта кӑтартнӑ декораципе выляса парсан 
авантарах. Мӗншён тесен, декораци пьесӑн 
содержанине тӗрӗс ӑнланса илме пулӑшать. 
Ҫавӑнпа та эпир ялти клубсенче тума ҫӑ- 
мӑлтарах, тата материалсем сахалтарах 
кирлӗ декорацисене тӑвассипе те пулин 
паллаштарас тетпӗр.

Пьесӑсенче час-часах ялти е хулари ҫурт- 
сен декорацине тӳма лекет. Паллах ӗнтӗ, 
кун пек чух клубра малтан тунӑ сценӑпа та 
усӑ курма пулать. Анчах кашни пьесӑрах 
п&р декораципе усӑ курни куракансене 
часах йӑлӑхтарса ҫитерет тата вӑл кашни 
пьеса валли юрӑхлӑ пулма та пултарай- 
масть.

Пӳлӗмсеие тума чи ҫӑмӑлтарах майсенчен 
пёри вӑл щитсемпе е ширмӑсемпе усӑ 
курни иулать. Кун пек щитсене тума та 
йывӑр мар. Вӗеене тӑвас пулсан, 100 X  150 см 
сарлакӑш, 2 е 2,5 м ҫӳллӗш йывӑҫран тунӑ 
подрамник ҫйне фанер хӑми е гшр (кирек 
мёнле кивё пир те юрать) ҫакмалла. Пӗр 
икӗ щитёнче чӳрече вырӑнё хӑварса чӳрече 
рамкисем вырнаҫтармалла, тепӗр щитӗнче 
алӑк тумалла. Щитсене ҫиелтен шпалер ҫы- 
пӑҫтарнӑ евӗр, пёренеллӗ пӳлӗм стенисем 
евӗрлӗ туса ҫилӗмлӗ сӑрсемпе сӑрламалла.

33 ӳк. Щитсемпе декораци туниие 
кӑтартнӑ.

Ҫилёмлё сӑрсемпе пёрре сӑрланӑ щитсем 
вараланса пётсен е урӑхла сӑрлама кирлӗ 
пулсан, ҫав щитсем ҫинех тепёр хут сӑр- 
лама пулать. Щитсене фанертан тунӑ пул- 
сан, кивӗ сӑрне шывпа ҫуса тасатсан аван- 
тарах.

Сӑрласса икё енчен те сӑрлама пулать. Ун 
пек чух икӗ енне икӗ тёслӗсӑрлама пулать. 
Ҫакӑн’ пек тунӑ 4 —5 щитсене темиҫе майлӑ 
вырнаҫтарса лартниие кашнинчех урӑхла 
пӳлём декорацийё тума пулать, вырнаҫтарса 
лартнӑ чух та вӑхӑт нумай иртмест.



Декорацире вӑрман, килхушши тӑвас 
пулсан, ҫуллахи вӑхӑтра сцена ҫин.е кирек 
мёнле йывӑҫ туратти те лартма пулать. 
Хӗллехи вӑхӑтра ҫуллахи декорацие тӑвас 
пулсан, чӑрӑш е хыр тураттисемпе декораци 
тӑваҫҫӗ.

Кирек мӗнле спектакль валли декораци 
тӑвас пулсан та пьесӑна малтан вуласа ту- 
хас пулать. Пьесӑра кӑтартса панӑ тӑ- 
рӑх, пулас декорацин эскизӗсене акварельлӗ 
сӑрсемпе хут ҫине туса хумалла. Хатӗр 
эскиссем тӑрӑх декораци тума ҫӑмӑл.

Декорацире пӳлӗмсем тунӑ чух тата шир- 
мӑсемпе те усӑ курма пулать. Ширмӑна 
кирек мӗнле майлӑ та лартма пмлать. Вӑл 
ёҫе татах та ҫӑмӑллатать.

Д И А ГР А М М Ӑ С Е М  Т Ӑ В А С С И

Диаграммӑсене_ час-часах тӳрб линиллё 
юпасёмпе ҫеҫ тӑваҫҫӗ. Анчах та кун пек 
диаграммӑсен илемӗ сахал. Диаграммӑсем 
илемлӗрех пулччӑр тесен, вӗсене ӳкерчёк- 
семпе тума пулать. Сӑмахран, диаграммӑра 
колхоз ҫӗрёсем ҫинче тырпул туса илесси 
ҫулран ҫул ӳссе пынине кӑтартмалла. Кун 
пек чух тӳрӗ линиллё юпасем вырӑнне кӗл- 
тесем е тырӑ тултарнӑ михӗсем ӳкерме пу- 
лать. Тырӑ тухӑҫлӑхӗ ӳссе пынине кӑтартнӑ

май кӗлтисене пысӑкрах, е миххисене ы тла- 
рах туса ӳкермелле. Вӑл ӳкерчексем айне 
вара цифрӑсене ҫырас пулать. Цифрисене 
ӳкерчӗксем ҫинех те ҫырма пулать. Анчах 

д н  пек чух вӑл вырӑна шурӑ хӑварса е урӑх 
тбслӗ сӑрсемпе палӑрмалларах туса ҫыр- 
малла.

Диаграммӑсем пурте пбр евӗрлӗ ан пулч- 
чӑр тесен, хӑшпӗрисене урӑхла, ӳкерчӗклӗ 
фон ҫине тума пулать. Кун пек диаграммӑна 
ҫапла тумалла. Калӑпӑр, сирӗн колхозра 
фермӑсем ӳссе  пынине кӑтартмалла. Эсир 
чи малтан пёр-пёр кивӗ хаҫат е кирлб мар 
хут ҫине фермӑри ҫуртсен силуэтне касса 
кӑларӑр. Унтан вӑл силуэта диаграмма ӳкер- 
мелли хут ҫине хурӑр та, хӑвӑра кирлӗ 
тӗслӗ сӑрӑ ирӗлтернӗ шывпа пульверизатор 
витёр пёрӗхтерӗр. Хут ҫине пӗрӗхсе тунӑ 
силуэчӗ типсен вӑл силуэглӑ фон ҫине вара 
урӑх тӗслӗ сӑрпа тӳрӗ юпаллӑ е линиллӗ 
диаграмма тусан та илемлӗ пулать.

Ҫавӑн пекех тата тепӗр чух силуэг вьх- 
рӑнне лайӑх ӳкерчёкех  те тума пулать. 
Анчах кун пек диаграммӑсене тума вӑхӑт 
нумайтарах кирлӗ. Вӗсене хӑвӑртрах тӑвас 
тесен тата теиӗр майпа —  кивё журналсенчен 
касса илнӗ ӳкерчӗксемпе усӑ курма пулать. 
Ӑна ҫапла тумалла: пӗр-пёр кивӗ журнал
ҫинчен хӑвӑра кирлӗ ӳкерчӗке касса илетӗр.



Вара ӑна илемлӗрех пултӑр тесен ҫавраш- 
каллӑ туса е урӑхла майпа касса кӑларса, 
шур хут ҫине. ҫыпӑҫтаратӑр. Диаграммӑри 
нифрӑсене вара ҫакӑн пек ҫыпӑҫтарнӑ ӳкер- 
чӗксем ҫинех ҫырма пулать. Ҫырасса ку 
ӳхерчёк ҫинче лӑйӑхрах палӑрса тӑракан 
сӑрпа ҫырмалла. Ун пек сӑрсем ҫук пулсан, 
сӑр вырӑнне цифрӑсене хутран касса кӑ- 
ларса ҫыпӑҫтарма та пулать. Кун пек чух вӗ- 
еене темиҫе тӗслӗ хутран касса кӑларсан 
авантарах.

34-ӳк. Ӳкерчӗксемпе илемлетнӗ тата ӳкерчӗклӗ
фон ҫине тунӑ диаграммЯсем.



Юлашкинчен тата ҫакна асӑрхаттпрса хГ1 - 
варма пулать: кирек мбнле диаграммӑра та 
текста ӑнланмалларах та кӗскен ҫырма тӑ- 
рӑшмалла.

С ТЕ Н А  Х А Ҫ А Т Н Е  И ЛЕ М Л Е ТЕС С И

Стена хаҫачӗн илемӗ пуринчен ытла 
ӑна ӳкерчӗксемпе илемлетнинчен килет. 
Стена хаҫатӗнчи ӳкерчёксем хаҫатӑн илем- 
лӗхне кӳнисӗр пуҫне тата унта ҫырнӑ статья- 
сене лайӑхрах ӑнланса илме пулашаҫҫӗ. Ҫа- 
вӑнпа та стена хаҫатӗнчи ӳкерчӗксене 
мбнле 'тӑвассипе вӗсене хаҫатра мёнле выр- 
наҫтарасси ҫинчен тёплӗн пёлни кирлӗ.

Стена хаҫачё валли ӳкерчёксем тума ты- 
тӑниччен малтан редколлегинчен хаҫатӑн 
текстлӑ материалне илсе, вӗсене тёплӗн 
вуласа тухас пулать. Вуласа тухса ӑнланнӑ 
хыҫҫӑн, хӑш статьяна хӑш тёле' вырнаҫта- 
рассине, хӑш статьяра мӗнле ӳкерчёксем, 
карикатурӑсем кирлине палӑртса хурас 
пулать.

Укерчёксем валли в;.грӑн хӑварнӑ чух вӗ- 
сене пурне те пёр кётессе е варрине, пӗр 
тӗле пулмалла тумалла мар. Е тата ӳкер 
чӗксем питё нумай тата ытла пысӑк пулсан 
та хаҫат илемлёхне чакарать. Хаҫатра ӳкер- 
чексем '/з пайран ытла пулмалла мар.

Пуринчен ытла стена хаҫачӗн заголовок- 
не (ятне) илемлӗрех тума тӑрӑшас пулать, 
мёншӗн тесен вӑл хаҫатӑн пичӗ пулса тӑрать.

Заголовокӑн илемлӗхӗ хаҫатӑн ятӗнчен те 
килет. Хаҫатӑн ячӗ темиҫе сӑмахлӑ пулни 
аван мар. Нумай сӑмахлӑ заголовока ҫырнӑ 
чухне вӗтӗ саспаллисемпе ҫырма лекет, вӗтӗ 
саспаллисене илемлё ҫырма хӗнтерех.

Заголовока илемлетнӗ чухне ӑна хаҫатӑн 
ячӗпе ҫыхӑнса тӑракан ӳкерчӗксемпе илем- 
летеҫҫӗ (35-мӗш ӳкерчёк). Анчах ӑна пётё- 
мёшпех ӳкерчёксе^пе тултарса лартни те 
кирлӗ мар.

Лайӑх илемлетнӗ заголовока нумайлӑха 
хӑварма пулать. Кун пек чух хаҫата ҫӗнӗрен 
кӑларнӑ май номерӗпе числисене ҫеҫ улӑш- 
тарса 'гӑраҫҫӗ.

Заголовок евӗрех тата ста-тьясен ячӗсене 
те ӳкерчёксемпе илемлетме пулать. Калӑпӑр, 
статья колхоз ферми ӳсӗмёсем ҫинчен ка- 
лать. Кун пек статьян ятне фермӑри выльӑх- 
сене ӳкерсе илемлетме пулать (35-мёш ӳкер- 
чёк). Ҫавӑн пекех тата статьясен хыҫне те 
концовкӑсемпе илемлетме пулать.

Стена хаҫатне ӳкерчӗксемпе илемлетнё 
чухне час-часах тата диаграммӑсем тума 
лекет. Диаграммӑсене мӗнле тӑвасси ҫинчен 
эпир малта ӑнлантарса панӑччӗ.

35 ӳк, Стена хаҫачӗн иакеч5.

Халӗ тата карикатура ӳкересси ҫинчен 
каласа парар.

Карикатура вӑл ӳкерчӗке кулӑшла туса 
ӳкерни пулать. Карикатура вӑл хэҫата чёрӗ- 
летет, ӑна вулас килет. Карикатурӑра чи 
кярли—ӑна кулӑшла тӑвасси. Ҫавӑнпа та, 
карикатурӑна ӳкернб чух, вӑл кулӑшла, ха- 
рактерлӑ пултӑр тесен, яланах ҫакна асра 
тытмалла: ҫыннӑн сӑмси вӑрӑм пулсан, ӑна 
тата вӑрӑмрах, ҫӳҫӗсем лапсӑркка, тирпейсёр 
пулсан, ӑна тата тирпейсӗртерех, пичӗ сар-

к у л н и

иӗрӗнни

гпинкерни

т арӑхни

ш ухӑш а каини макӑрни
36 ӳк. Ҫыннӑн пит-куҫ мимики 

тӗрлӗ вЗхӑтра мӗнле 
улшӑнни.

лака, мӑнтӑр 
пулсан, ӑна та* 
та сарлакарах 
тата ыт. те ту- 
са ӳкермелле.

Карикатура 
ӳкерес пулсан 
этем пит-ку- 
ҫӗн мимикине 
питӗ аван пӗл- 
ни кирлӗ. Ҫын 
хӑраса ӳкнӗ 
пулсан.вӑл куҫ- 
сене чарса пӑ- 
рахать.куҫ хар- 
шисем ҫӳлелле 
хӑпарса тӑраҫ- 
ҫӗ. Карикатурӑ- 
ра ҫаксене рас- 
нах палӑртмал- 
ла.

Ҫ ы н с е н е 
карикатурласа 

ӳкернисӗр пуҫ- 
не тата ытти 
ҫитменлӗхсене 
те карикатур- 
ласа ӳкерме 
аулать. Сӑмах-

37 ӳк. Карикатура.



ран, колхозра ӗҫ хатӗрбсем тирпейсӗр япӑхса 
выртаҫҫӗ. Вбсем ҫуллахи вӑхӑтра япӑхса 
выртаҫҫӗ пулсан, вӗсем ҫине кӑмпасем шӑт- 
са тухнӑ пек туса ӳкерме пулать. Хӗллехи 
вӑхӑтра пулсан, вӗсене юр айӗнче кӑшт кӑна 
курӑнакан туса ӳкерме пулать. Кун пек чух- 
не ҫав япаласене патёнчех ӳкерсе илсен 
тата та авантарах пулӗччӗ.

Стена хаҫатне ӳкерчӗксемпе, карикатурӑ- 
семпе илемлетнӗ чухне вӗсене статьясене 
ҫырнӑ хут ҫине мар, уйрӑм хут листи ҫине 
ӳкерсен авантарах. Мёншӗн тесен, тепӗр чух 
ӳкерчӗк тёилё пулман пирки, ӑна тепёр хут 
ӳкерме лекет. Ҫапла вара пёрре ҫырнӑ 
статьяна тепӗр хут ҫырма лекет.

